
1

ᖃᐅᔨᑎᑦᓯᒍᑎᒃ 
ᑐᙵᓱᖏᑦ ᓯᕗᓪᓕᕐᐹᒥᑦ ᐅᖃᓕᒫᒐᓕᐊᑦᑎᓐᓄᑦ ᐊᓯᔾᔨᕐᐸᓪᓕᐊᓂᐅᔪᑦ: ᓱᕐᕋᒃᑕᐅᔪᑦ ᐊᒻᒪ 

ᓱᖏᐅᑎᓴᐅᑎᒃᓴᑦ ᓄᓇᕗᒻᒥᑦ - ᑐᓴᒐᒃᓴᓂᒃ ᐅᖃᓕᒫᒐᖅ ᐃᓗᓕᓕᒃ ᖃᐅᔨᒪᔭᐅᔭᕆᐊᓕᖕᓂᒃ ᓯᓚᐅᑉ 
ᐊᓯᔾᔨᕐᐸᓪᓕᐊᓂᖓᓄᑦ ᓱᕐᕋᒃᑕᐅᓯᒪᔪᓂᒃ ᐊᒻᒪᓗ ᓱᖏᐅᑎᓴᐅᑎᒃᓴᓄᑦ ᐱᓕᕆᐊᖑᔪᓂᒃ ᓄᓇᕗᒻᒥᑦ.

ᑭᓲᕙ ᓯᓚᐅᑉ ᐊᓯᔾᔨᕐᐸᓪᓕᐊᓂᖓ? ᓯᓚᐅᑉ ᐱᐅᓯᖓ ᐊᓯᔾᔨᕐᓯᒪᓕᕐᐳᖅ ᐊᑯᓃᕐᑐᒥᒃ 
ᐊᐅᓚᔾᔭᒃᐸᓪᓕᐊᓪᓗᓂ. ᐃᒻᒪᖄ ᑐᑭᖃᕈᓐᓇᕐᒥᔪᖅ ᐅᒥᖓ ᓯᓚᕐᔪᐊᑉ ᐅᖂᓯᕙᓪᓕᐊᓂᖓ? ᓯᓚᐅᑉ 
ᐊᓯᔾᔨᕐᐸᓪᓕᐊᓂᖓ ᑐᑭᖃᕐᑐᖅ ᐅᑯᓂᖓ ᐱᖃᓯᐅᑎᔪᓂᒃ ᐊᐅᓚᔾᔭᒃᓯᒪᓂᖓ ᓄᓇᕐᔪᐊᑉ ᐅᖂᓂᖓ 

ᐊᓯᖏᓪᓗ ᐊᓯᔾᔨᕐᐸᓪᓕᐊᔪᑦ ᓯᓚᒨᓕᖓᔪᑦ ᐊᓯᔾᔨᕐᓯᒪᖕᒥᔪᑦ ᐊᓄᕆᐅᑉ ᐱᐅᓯᖏᑦ ᐅᕙᓘᓐᓃᑦ 
ᐃᒻᒪᒃᑎᑉᐸᓕᐊᓂᐅᓲᑦ. ᒪᓕᒃᖢᒋᑦ ᒐᕙᒪᒃᑯᓐᓂᑦ ᐱᓕᕆᔨᐅᔪᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ 

ᐊᐃᕙᐅᑕᐅᔪᓐᓇᕐᓯᔪᖅ ᓯᓚ ᐅᖂᓯᕙᓪᓕᐊᓂᖓᓂᒃ (IPCC 2007, ᑎᓴᒪᖓᓂᒃ ᖃᐅᔨᓴᕐᑕᐅᓯᒪᔪᓂᒃ 
ᑐᓴᖅᑎᑦᑎᔾᔪᑎᒥᑦᑐᖅ). 

ᐅᑭᐅᖅᑕᖅᑐᖅ ᐅᖂᓯᕙᓪᓕᕐᓯᒪᓕᕐᑐᖅ ᒪᕐᕈᐃᕐᓱᓪᓗᐊᕐᑐᒥᒃ ᓄᓇᕐᔪᐊᓕᒫᒥ ᐅᖂᓯᕙᓕᕐᓂᕆᔭᐅᔪᒥᒃ. 
ᓱᕐᕋᒍᑕᐅᓯᒪᔪᑦ ᑕᑯᔭᐅᖃᑦᑕᓕᕐᑐᑦ ᓄᓇᓕᓕᒫᓂᒃ; ᒪᑯᐊ ᐱᖃᓯᐅᔭᐅᓪᓗᑎᒃ, ᓄᓇᐅᑉ ᕿᕿᓐᓂᖓ 
ᐊᐅᓕᕐᓂᖓᓄᑦ ᐃᒡᓗᐃᑦ ᐃᓂᓪᓚᖓᑦᑎᐊᖃᑦᑕᕈᓐᓂᕐᑐᑦ ᐊᓯᖏᓪᓗ ᓴᓇᔭᐅᔪᑦ ᐊᒻᒪᓗ ᑕᕆᐅᑉ 
ᓂᓚᑭᓐᓂᕐᓴᐅᖃᑦᑕᓕᕐᓂᖓᓄᑦ ᐆᒪᔪᐃᑦ ᐃᓕᖅᑯᓯᑐᖃᐃᓪᓗ ᓱᕐᕋᒃᑕᐅᓯᒪᓕᕐᑐᑦ ᑕᒪᑐᒧᖓ.

ᑖᒃᑯᐊ ᐊᓯᔾᔨᕐᓂᐅᔪᑦ ᓱᖏᐅᑎᓴᐅᑎᒃᓴᓕᐅᕈᔾᔭᐅᔭᕆᐊᖃᓕᕐᑐᑦ; ᒪᑯᑎᒎᓇᖅ ᓄᑖᓂᒃ 
ᐃᒡᓗᓕᐅᕈᓯᓕᐅᕆᐊᖃᓕᕐᓗᑎᒃ ᐅᕙᓘᓐᓃᑦ ᐊᓯᔾᔩᔭᕆᐊᖃᓕᕐᓗᑎᒃ ᐊᖑᓇᓱᒍᓯᕐᒥᓂᒃ ᐊᒻᒪ 

ᖃᓄᑎᒌᕐᓂᖓᓂᒃ. ᑖᓐᓇ ᑐᓴᒐᒃᓴᓕᐅᕐᓂᖅ ᐱᑕᖃᕐᓂᐊᕐᑐᖅ ᖃᐅᔨᒪᔭᐅᔭᕆᐊᓕᖕᓂᒃ ᓯᓚᐅᑉ 
ᐊᓯᔾᔨᕐᐸᓪᓕᐊᓂᖓᓄᑦ ᓱᕐᕋᒍᑕᐅᔪᓂᒃ ᐊᒻᒪᓗ ᓱᖏᐅᑎᓴᕐᓂᕐᒧᑦ ᐱᒋᐊᕈᑎᐅᔪᓐᓇᕋᔭᕐᑐᓂᒃ 

ᓄᓇᕗᓕᒫᒥᑦ. ᑖᓐᓇ ᓯᕗᓪᓕᕐᐸᖅ ᐅᖃᓕᒫᒐᒃᓴᖅ ᓴᕿᔭᕐᑎᑦᑎᕗᖅ ᓯᓚᐅᑉ 
ᐊᓯᔾᔨᕐᐸᓪᓕᐊᓂᖓᓄᑦ ᐱᓕᕆᖃᑎᒌᒃᑐᓂᒃ ᐊᒻᒪᓗ ᐊᑐᓕᖅᑐᖅ-ᒧᑦ 

ᐱᓕᕆᐊᕆᔭᐅᔪᓂᒃ  ᒪᑯᑎᒎᓇᖅ ᐃᖃᓇᐃᔭᕆᔭᐅᓯᒪᔪᑦ ᐱᓕᕆᖃᑎᒌᖕᓂᒃᑯᑦ 
ᐊᕐᕕᐊᓂᑦ.

“ᓱᖏᐅᑎᓴᕐᓂᖅ ᐅᑯᓄᖓᐅᓕᖓᕗᖅ 
ᐊᐅᓚᔾᔭᒋᐊᕈᑕᐅᓗᓂ 

ᒥᑭᒡᓕᒋᐊᕐᑎᑦᑎᓇᓱᖕᓂᕐᒥᒃ 
ᓱᕐᕋᐃᔾᔪᑕᐅᔪᓂᒃ ᓯᓚᐅᑉ 

ᐊᓯᔾᔨᕐᐸᓪᓕᐊᓂᖓᓄᑦ ᐅᕙᓗᓐᓃᑦ 
ᐊᓯᖏᓐᓂᒃ ᓄᑖᓂᒃ ᐱᕕᐅᔪᓐᓇᕐᑐᓂᒃ 

ᐊᑐᖔᓕᕐᓂᕐᒥᒃ.



ᐱᓕᕆᖃᑎᒌᒃᑐᑦ ᓄᓇᕗᒻᒥᑦ ᓯᓚᐅᑉ 
ᐊᓯᔾᔨᕐᐸᓪᓕᐊᓂᖓᓄᑦ

ᑎᓴᒪᐃᑦ ᑎᒥᐅᔪᑦ; ᓄᓇᕗᑦ ᒐᕙᒪᖓ (ᐊᕙᑎᓕᕆᔨᒃᑯᑦ ᐊᒻᒪᓗ ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᓯᕋᕐᑎᒃᑯᑦ), ᑲᓇᑕᒥᑦ 
ᐃᖃᓇᐃᔭᕐᕕᐅᔪᖅ ᐸᕐᓇᐃᔨᓄᑦ (CIP), ᒐᕙᒪᒃᑯᑦ ᐱᖁᔭᓕᐅᖅᑎᖏᑦ ᐅᔭᕋᖕᓂᐊᕐᓂᕐᒧᑦ  (NRCan),  ᐊᒻᒪᓗ ᐃᓄᓕᕆᔨᑐᖃᒃᑯᑦ 
ᑲᓇᑕᒥᑦ (INAC) ᐃᖃᓇᐃᔭᖃᑎᒌᒃᓯᒪᓕᕐᑐᑦ ᐱᓕᕆᖃᑎᒌᒃᖢᑎᒃ ᓱᖏᐅᑎᓴᐅᑎᒃᓴᓂᒃ ᐸᕐᓇᐃᓂᕐᒥᒃ ᐊᒻᒪᓗ ᓯᓚᐅᑉ 
ᐊᓯᔾᔨᕐᐸᓪᓕᐊᓂᖓᓂᒃ ᖃᐅᔨᓴᕐᓂᕐᒥᒃ ᓄᓇᕗᒻᒥᑦ ᐱᒋᐊᖅᖢᑎᒃ 2008-ᒥᑦᓗ  

ᐊᑐᓕᖅᑐᖅ: ᐊᐅᓚᔾᔭᒋᐊᕈᑏᑦ ᓱᖏᐅᑎᓴᐅᑎᒃᓴᐃᓪᓗ 

ᐊᑐᓕᖅᑐᖅ ᑐᑭᖓ “ᐊᑐᓕᖅᑐᖅ,” ᑖᓐᓇ ᐊᑎᖓ ᓂᕈᐊᕐᑕᐅᓚᐅᕐᓯᒪᔪᖅ ᐱᓕᕆᖃᑎᒌᒃᑐᓄᑦ. ᐊᑐᓕᖅᑐᖅ ᑐᕌᒐᖃᓗᐊᖑᐊᕐᐳᖅ 
ᐊᕿᒃᓱᐃᓂᕐᒥᒃ ᓄᓇᓕᖕᓄᑦ ᐊᑐᖅᑕᐅᔪᓐᓇᕋᔭᕐᑐᓂᒃ ᓱᖏᐅᑎᓴᐅᑎᒃᓴᐅᓗᑎᒃ  ᐅᑯᑎᒎᓇᖅ ᖃᐅᔨᒪᔭᑎᒍᑦ ᐊᕿᒃᓱᐃᓂᖅ, ᐸᕐᓇᐃᓂᖅ 
ᐊᒻᒪᓗ ᖃᐅᔨᓴᕐᓂᑎᒍᑦ. ᑐᕋᒑᕆᔭᐅᔪᖅ ᓄᐃᑕᓂᖃᕐᐳᖅ ᐱᖓᓱᐃᓕᖓᔪᑎᒍᑦ:

• ᐊᕿᒃᓱᐃᓂᖅ ᓱᖏᐅᑎᓴᐅᑎᐅᔪᓐᓇᕐᑐᓂᒃ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᐸᕐᓇᐃᓂᖅ ᐅᑯᑎᒎᓇᖅ ᓄᓇᕗᑦ ᒐᕙᒪᖓᑎᒍᑦ ᐊᒻᒪᓗ 
ᓄᓇᓕᖕᓂᕐᒥᐅᓄᑦ;

• ᓴᕿᑎᑦᑎᓗᑎᒃ ᓴᓇᕐᕈᑎᐅᔪᓐᓇᕐᓂᐊᕐᑐᓂᒃ ᒪᑯᓄᖓ ᐊᕝᕗᐃᓂᕐᒥᒃ, ᐅᖃᓕᒫᒐᓕᐅᕐᓂᕐᒥᒃ, ᐊᒥᖄᖃᑎᖃᕐᓂᕐᒥᓪᓗ ᐊᒻᒪ 
ᑐᓴᐅᒪᖃᑎᒌᖕᓂᕐᒥᒃ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓱᖏᐅᑎᓴᐅᑎᒃᓴᓂᒃ ᖃᐅᔨᒪᔭᐅᔪᒃᓴᓂᒃ ᓄᓇᓕᓕᒫᓂᑦ ᓄᓇᕗᒻᒥᑦ 
ᐊᓯᖏᓐᓄᓪᓗ; ᐊᒻᒪ

• ᓴᕿᑎᑦᑎᓗᑎᒃ ᑭᓱᑐᐃᓐᓇᐃᑦ ᖃᐅᔨᒪᔭᐅᔪᓪᓚᕆᖕᓅᓕᖓᔪᓂᒃ ᑐᓴᐅᒪᔭᐅᔭᕆᐊᓕᖕᓂᑦ ᑐᕌᖓᓗᐊᖑᐊᕐᑐᓂᒃ     
   ᓄᓇᓕᓕᒫᓄᑦ ᓄᓇᓕᖕᒧᓪᓗ ᐃᑲᔫᑎᒃᓴᐅᓂᐊᕐᓗᑎᒃ ᓄᓇᓕᖕᓄᑦ ᓱᖏᐅᑎᔪᑕᐅᔪᓐᓇᕐᓯᓂᐊᕐᓗᑎᒃ ᓯᓚᐅᑉ 

ᐊᓯᔾᔨᕐᐸᓕᐊᓂᖓᓄᑦ ᐊᒻᒪᓗ ᑕᒪᓐᓇ ᓅᑕᐅᒐᔭᕐᓗᓂ ᓄᓇᕗᒻᒧᑦ ᐊᔪᕈᓐᓃᕐᓂᕆᔭᐅᔪᖅ.

ᐊᑐᓕᖅᑐᖅ ᑐᕌᒐᖃᕐᐳᖅ ᐊᑐᕐᑕᐅᖁᓪᓗᒋᑦ ᐃᓄᐃᑦ ᖃᔨᒪᔭᑐᖃᖏᑦ*, ᑭᓱᑐᐃᓐᓇᕐᓂᒃ 
ᓱᖁᐃᕐᑕᐅᓯᒪᔪᓂᒃ, ᐊᒻᒪᓗ ᓄᓇᓕᖕᓂᕐᒥᐅᓄᑦ ᖃᐅᔨᒪᔭᐅᔪᑦ ᑐᓴᕐᑎᑦᑎᔾᔪᑎᐅᓂᐊᕐᓗᑎᒃ 
ᓴᕿᑎᑕᐅᕙᓪᓕᐊᓂᖓᓂᒃ ᓄᓇᓕᖕᓂᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓱᖏᐅᑎᓴᕐᓂᕐᒧᑦ 
ᐸᕐᓇᒃᑕᐅᔪᖅ ᐊᒻᒪᓗ ᐅᔾᔨᕈᓱᓕᕐᑎᑦᑎᔾᔪᑕᐅᓗᑎᒃ ᐊᒻᒪᓗ ᖃᐅᔨᒪᔭᐅᓕᕐᑎᑕᐅᓗᑎᒃ ᓯᓚᐅᑉ 
ᐊᓯᔾᔨᕐᐸᓪᓕᐊᓂᖓᓂᒃ ᐊᒻᒪᓗ ᐊᓯᐊᒍᕐᑐᑦ ᓱᖏᐅᑎᓴᕈᑎᒃᓴᐅᔪᓐᓇᕐᑐᓂᒃ.

* ”ᐃᓄᐃᑦ ᖃᐅᔨᒪᔭᑐᖃᖏᑦ” 
ᑐᑭᓕᒃ ᐃᓄᐃᑦ ᐃᓕᖁᓯᑐᖃᕐᑎᒍᑦ 

ᐱᒻᒪᕆᐅᔪᖁᑎᖏᑦ, ᖃᐅᔨᒪᔭᑐᖃᖏᑦ, 
ᐃᓅᑉ ᐱᐅᓯᖓ, ᑕᑯᓐᓇᕐᓂᖓ ᐊᒻᒪᓗ 

ᓂᕆᐅᒋᔭᖏᑦ.



ᐱᓕᕆᖃᑎᒌᒃᑐᐃᑦ ᐃᒪᐃᓕᐅᕐᑎᐅᓂᖏᑦ 
ᐊᒻᒪᓗ ᓱᑎᑦᑎᔾᔪᑎᖏᑦ 

ᐊᑐᓂᑦ ᐃᓚᐅᖃᑕᐅᔪᑦ ᑐᓂᕐᕈᓯᕐᑎᑦᑎᓲᑦ ᑭᓱᑐᐃᓐᓇᒥᒃ ᐊᔾᔨᐅᖏᑦᑐᒥᒃ ᐱᓕᕆᖃᑎᒌᒃᑐᓄᑦ. ᑖᓐᓇ 
ᓱᑎᑦᑎᓂᐅᔪᓕᒫᓄᑦ ᐊᒻᒪᓗ ᐱᓕᕆᐊᖑᔪᓕᒫᓄᑦ ᐃᓕᓯᕕᐅᓲᖑᖕᒪᑦ ᓇᐅᒃᑯᓕᒫᖅ ᐱᐅᓯᐅᒥᐅᑎᒃᓴᓂᒃ 

ᐃᓘᓐᓇᒍᓕᖓᔪᒥᒃ.

ᑲᓇᑕᒥᑦ ᐃᖃᓇᐃᔭᕐᕕᒃ ᐸᕐᓇᐃᔨᓄᑦ

ᑲᓇᑕᒥᑦ ᐃᖃᓇᐃᔭᕐᕕᒃ ᐸᕐᓇᐃᔨᓄᑦ (CIP) ᐃᓚᐅᖃᑕᐅᓯᒪᓕᕐᐳᖅ ᓄᓇᕗᒻᒥᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᐱᓕᕆᖃᑎᒌᒃᑐᓄᑦ 
ᑕᐃᒪᖓᓂᑦ ᐱᒋᐊᓚᐅᕐᓯᒪᒐᒥ. ᑲᓇᑕᒥᑦ ᐃᖃᓇᐃᔭᕐᕕᒃ ᐸᕐᓇᐃᔨᓄᑦ (CIP) ᐅᐱᒋᔭᖃᕐᑐᖅ ᐃᑲᔪᖅᑐᐃᓂᕆᔭᒥᓂᒃ ᐊᑐᓕᖅᑐᖅᒥᑦ: 
ᐊᐅᓚᔾᔭᒋᐊᕈᑎᒃ ᐊᒻᒪᓗ ᓱᖏᐅᑎᓴᕐᓂᕐᒧᑦ ᐱᓕᕆᐊᖑᔪᓄᑦ ᑕᐃᒪᖓᓕᒫᖅ ᐃᓚᒋᔭᐅᖃᑕᐅᓪᓗᓂ ᐱᒋᐊᕐᑎᑦᑎᓂᐅᓯᒪᔪᒧᑦ.

ᑲᓇᑕᒥᑦ ᐃᖃᓇᐃᔭᕐᕕᒃ ᐸᕐᓇᐃᔨᓄᑦ (CIP) ᐱᔪᓐᓇᐅᑎᓕᒻᒪᕆᐅᓪᓗᓂ ᑎᒥᐅᔫᕗᖅ ᑲᓇᑕᓕᒫᒥᑦ 7,000 ᐅᖓᑖᓂᑦᑐᓂᒃ 
ᐸᕐᓇᐃᔨᖁᑎᖃᖅᑐᖅ. ᐃᑲᔪᖅᑕᐅᓪᓗᑎᒃ ᓄᓇᕗᑦ ᒐᕙᓚᖓᓄᑦ, ᑲᓇᑕᒥᑦ ᐃᖃᓇᐃᔭᕐᕕᒃ ᐸᕐᓇᐃᔨᓄᑦ (CIP) ᓄᓇᓕᖕᓂᑦ 
ᐃᓕᓐᓂᐊᖅᑎᑦᑎᓂᖃᓚᐅᕐᑐᑦ ᒐᕙᒪᒃᑯᑦ ᐱᖁᔭᓕᐅᕐᑎᖏᑦ ᐅᔭᕋᖕᓂᐊᕐᓂᕐᒧᑦ ᖃᐅᔨᒪᔪᒻᒪᕆᖁᑎᖏᓐᓂᒃ ᓄᓇᕗᓕᒫᒥᑦ 2006-
ᒥᑦ 2ᔾ08-ᒥᓪᓗ ᐃᑲᔪᖅᖢᑎᒃ ᓄᓇᕗᑦ ᒐᕙᒪᖓᑕ ᑲᔪᓯᔪᒥᒃ ᐊᕿᒐᓱᒃᑕᖓᓐᓂᒃ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓱᖏᐅᑎᓴᕐᓂᕐᒥᒃ 
ᐸᕐᓇᒃᑕᖓᓐᓂᒃ.

ᑲᓇᑕᒥᑦ ᐃᖃᓇᐃᔭᕐᕕᒃ ᐸᕐᓇᐃᔨᓄᑦ (CIP) ᐃᒪᐃᓕᐅᖅᑎᐅᓂᖃᕐᐳᑦ ᓄᓇᕗᒻᒥᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᐱᓕᕆᖃᑎᒌᒃᑐᓄᑦ 
ᐃᑲᔪᕐᓂᐊᕐᓗᑎᒃ ᓄᓇᕗᒻᒥᑦ ᓄᓇᓕᐅᔪᐃᑦ ᓴᕿᑎᑦᑎᔾᔪᑎᒃᓴᖏᓐᓂᒃ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓱᖏᐅᑎᓴᐅᑎᒃᓴᓂᒃ 
ᐸᕐᓇᒍᓐᓇᕐᓂᐊᖅᑕᖏᓐᓂᒃ ᐊᒻᒪᓗ ᐃᔾᔪᐊᒐᒃᓴᐅᔪᓐᓇᕐᓂᐊᕐᑐᒥᒃ ᓱᖏᐅᑎᓴᐅᑎᒃᓴᒥᒃ ᐸᕐᓇᐃᔾᔪᑎᓕᐅᕐᓂᕐᒥᒃ ᐃᓕᓐᓂᐊᒐᒃᓴᒥᒃ ᑖᓐᓇ 
ᐃᑲᔪᕐᓯᔪᓐᓇᕐᓂᐊᓪᓗᓂ ᓄᓇᕗᒻᒥᑦ ᓄᓇᓕᓕᒫᖏᓐᓂᒃ ᓯᕗᓂᑦᑎᓂ.

ᑕᓪᓕᒪᐃᑦ ᑲᓇᑕᒥᑦ ᐃᖃᓇᐃᔭᕐᕕᒃ ᐸᕐᓇᐃᔨᓄᑦ (CIP) ᐃᖃᓇᐃᔭᖃᑎᒌᑦ, ᐊᑐᓂᑦ ᐊᑭᓕᖅᓱᖅᑕᐅᖏᖢᑎᒃ ᐃᖃᓇᐃᔭᕆᐊᕐᓯᒪᓚᐅᕐᑐᑦ 
ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓱᖏᐅᑎᓴᕐᓂᕐᒥᒃ ᐸᕐᓇᐃᓂᕐᒧᑦ ᖁᕐᓗᖅᑑᒥᑦ, ᐃᖃᓗᒃᑑᑦᑎᐊᕐᒥᑦ, ᐊᕐᕕᐊᓂᑦ ᑎᑭᕋᕐᔪᐊᕐᒥᑦ, 
ᐃᖃᓗᖕᓂᓪᓗ. ᑖᒃᑯᐊ ᐃᖃᓇᐃᔭᕐᑏᑦ ᑖᑯᓄᖓ ᓄᓇᓕᖕᓄᑦ ᑕᓪᓕᒪᐃᖅᓱᖅᖢᑎᒃ  ᐊᐅᓪᓚᕐᓯᒪᓕᕐᑐᑦ ᖃᐅᔨᓴᕐᓂᖃᕆᐊᖅᑐᖅᖢᑎᒃ, 
ᐃᓕᓐᓂᐊᖅᑎᑦᑎᔭᕐᑐᖅᖢᑎᒃ ᐊᒻᒪᓗ ᐊᓯᖏᓐᓂᒃ ᐱᓕᕆᑎᑦᑎᔭᕐᑐᖅᖢᑎᒃ ᓄᓇᓕᖕᓂ ᐊᒻᒪᓗ ᐸᕐᓇᐃᔭᕐᑐᖅᐸᒋᕐᖢᑎᒃ 
ᐃᖃᓇᐃᔭᕈᑕᐅᓂᐊᕐᑐᓂᒃ ᓴᓂᓕᕇᖃᑎᖃᕐᖢᑎᒃ ᒐᕙᒪᒃᑯᑦ ᒪᓕᒐᓕᐅᕐᑎᖏᑦ ᐅᔭᕋᖕᓂᐊᕐᓂᕐᒧᑦ ᖃᐅᔨᒪᔪᒻᒪᕆᖁᑎᖏᓐᓂᒃ, 
ᓄᓇᓕᖕᓂᒥᐅᖑᖃᑕᐅᔪᓂᒃ ᐊᒻᒪᓗ ᐃᓄᑐᖃᕐᓂᒃ. ᑖᓐᓇ ᐃᖃᓇᐃᔭᕐᓂᖅ ᓴᓇᔭᐅᒋᕐᓯᒪᔪᖅ ᐃᓕᑕᐅᓂᑰᓪᓗᓂ ᐊᔾᔨᑲᓴᖓᓂᑦ 
ᐸᕐᓇᐃᔾᔪᑎᓕᐅᕈᑕᐅᓯᒪᔪᓄᑦ ᑲᖏᕐᑐᒑᐱᖕᒥᑦ ᓴᓂᕋᔭᖕᒥᓪᓗ ᐅᑭᐊᒃᓴᒃᑯᑦ 2007-ᒥᑦ ᐅᑭᐅᕐᒥᓪᓗ 2008-ᒥᑦ.

ᒐᕙᒪᒃᑯᑦ ᒪᓕᒐᓕᐅᕐᑎᖏᑦ ᐅᔭᕋᖕᓂᐊᕐᓂᕐᒧᑦ (NRCan) 

ᓄᓇᕐᔪᐊᕐᒥᑦ ᑭᓱᑐᐃᓐᓇᓂᒃ ᖃᐅᔨᓴᕐᕕᖓ ᒐᕙᒪᒃᑯᑦ ᒪᓕᒐᓕᐅᕐᑎᖏᑦ ᐅᔭᕋᖕᓂᐊᕐᓂᕐᒨᖓᔪᓄᑦ ᑲᓇᑕᒥ (NRCan) ᐃᓚᐅᖃᑕᐅᕗᖅ 
ᐱᒋᐊᖅᑎᑦᑎᓯᒪᖃᑕᐅᓂᕐᒧᑦ ᓄᓇᕗᒻᒥᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᐱᓕᕆᖃᑎᒌᖕᓂᕐᒥᒃ. ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ 
ᓄᓇᒥᒃ ᖃᐅᔨᓇᓱᖕᓂᕐᒧᑦ ᐱᓕᕆᐊᖑᔪᑰᖅᖢᑎᒃ, ᒐᕙᒪᒃᑯᑦ ᐱᖁᔭᓕᐅᕐᑎᖏᑦ ᐅᔭᕋᖕᓂᐊᕐᓂᕐᒧᑦ (NRCan) ᐊᑐᐃᓐᓇᐅᑎᑦᑎᖃᑦᑕᕐᑐᑦ 
ᓄᓇᕗᒻᒥᐅᓂᒃ ᒪᑯᓂᖓ ᓈᒻᒪᒃᓯᑕᕐᕕᖏᓐᓂᒃ ᐊᒻᒪᓗ ᐊᑑᑎᓂᖃᑦᑎᐊᕐᓯᒪᓂᖏᓐᓂᒃ ᓄᓇᐅᕐᔪᐊᑉ ᐊᕿᒃᓯᒪᓂᖓᓂᒃ ᐊᒻᒪᓗ 
geomatics ᐊᒻᒪᓗ geoscience ᖃᐅᔨᒪᔭᐅᔭᕆᐊᓕᖕᓂᒃ ᓄᓇᓕᓕᒫᓄᑦ ᐊᕕᒃᑐᕐᓯᒪᔪᓄᑦ ᓄᓇᓕᖕᓄᓪᓗ ᐃᑲᔪᑎᐅᓂᐊᕐᓗᓂ 
ᓄᓇᕗᒻᒧᑦ ᐊᒻᒪᓗ ᓄᓇᓕᒋᔭᖏᓐᓄᑦ ᓱᖏᐅᑎᔪᓐᓇᕐᓯᖁᓪᓗᒋᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓂᒃ. ᐱᓗᐊᖑᐊᖅᑐᒥᒃ, ᐅᑯᓂᖓ 
ᐃᓚᖃᖅᖢᓂ ᖃᐅᔨᓴᕐᓂᕐᒥᒃ ᑕᕆᐅᑉ ᓯᕕᑐᓂᖓᑕ ᖁᕝᕙᕐᐸᓪᓕᐊᓂᖓᓂᒃ ᐊᒻᒪᓗ ᓯᒡᔭᐃᑦ ᓄᖑᑉᐸᓪᓕᐊᔪᑦ, ᓄᓇᐃᓪᓗ 
ᐊᑦᑕᕐᓇᕐᓯᕙᓪᓕᐊᔪᑦ ᓄᓇᖑᐊᓕᐅᕐᑕᐅᔾᔪᑎᖏᑦ, geomatics-ᑎᒍᑦ ᑰᑦ ᐊᕕᒃᓯᒪᓂᖏᑦ ᖃᐅᔨᓴᕐᑕᐅᓗᑎᒃ ᐊᒻᒪᓗ ᓴᕿᑎᑦᑎᓗᑎᒃ 
ᓄᓇᕗᒻᒥᑦ ᓄᓇᐅᑉ ᕿᕿᓐᓂᖓᓂᒃ ᓇᐅᑦᑎᕐᓱᕈᑎᒃᓴᒥᒃ. ᒐᕙᒪᒃᑯᑦ ᐱᖁᔭᓕᐅᕐᑎᖏᑦ ᐅᔭᕋᖕᓂᐊᕐᓂᕐᒧᑦ ᑲᓇᑕᒥᑦ ᐊᔪᖏᑎᑕᐅᓚᐅᕐᐳᑦ 
ᐱᓕᕆᔪᓐᓇᕐᑎᑕᐅᓪᓗᑎᒃ ᖃᐅᔨᓴᖃᑎᖃᕐᓂᕐᒥᒃ ᑲᓇᑕᒥᑦ ᐃᓕᓐᓂᐊᕐᕕᔪᐊᖑᔪᓂᑦ (ᓚᕙᓪ ᐃᓕᓐᓂᐊᕐᕕᒡᔪᐊᖓᓂᒃ), ᑲᓇᑕᐅᓪᓗ-
ᓄᓇᕗᓪᓗ Geoscience-ᓕᕆᓂᕐᒥᒃ ᑎᑎᕋᕐᒥᖓᓂᒃ ᐊᒻᒪᓗ ᐃᑦᑕᖅ ᐃᑦᑕᕐᓂᓴᓕᕆᓂᕐᒧᑦ ᐃᓕᓐᓂᐊᕐᕕᔪᐊᖓᓂᖅ ᐊᒻᒪ 
ᖃᐅᔨᓴᕐᕕᒡᔪᐊᖓᓂᒃ. ᐃᓚᒋᐊᓪᓚᖓ ᓱᓕ, ᒐᕙᒪᒃᑯᑦ ᒪᓕᒐᓕᐅᕐᑎᖏᑦ ᐅᔭᕋᖕᓂᐊᕐᓂᕐᒧᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓱᕐᕋᒃᑕᐅᓯᒪᔪᑦ 
ᐊᒻᒪᓗ ᓱᖏᐅᑎᓴᕐᓂᕐᒨᓕᖓᔪᖁᑎᖏᑦᑎᒎᕐᖢᑎᒃ ᑮᓇᐅᔭᖃᕐᑎᑦᑎᓚᐅᕐᑐᑦ ᐃᑲᔫᑎᒃᓴᓂᒃ ᓴᕿᑎᑦᑎᔾᔪᑎᐅᓂᐊᕐᑐᓂᒃ ᓯᓚᐅᑉ 

ᐊᓯᔾᔨᕐᐸᓪᓕᐊᓂᖓᓄᑦ ᓱᖏᐅᑎᓴᕐᓂᕐᒧᑦ ᐊᐅᓚᔾᔭᒋᐊᕈᑎᓴᓂᒃ ᐸᕐᓇᐅᑎᒃᓴᓕᐅᕐᓂᕐᒨᓕᖓᔪᓂᒃ ᑲᖏᖅᑐᒑᐱᖕᒥᑦ ᓴᓂᕋᔭᖕᒥᓪᓗ. 
ᒐᕙᒪᒃᑯᑦ ᒪᓕᒐᓕᐅᕐᑎᖏᑦ ᐅᔭᕋᖕᓂᐊᕐᓂᕐᒧᑦ ᖃᐅᔨᓴᕐᑎᖏᑦ ᐃᓚᒋᓕᐅᔾᔭᐅᓯᒪᕗᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓱᖏᐅᑎᓴᐅᑎᒃᓴᓂᒃ 
ᐸᕐᓇᐃᓂᐅᓯᒪᔪᒧᑦ ᑐᑭᒧᐊᕐᑎᑕᐅᓪᓗᑎᒃ ᑲᓇᑕᒥᑦ ᐃᖃᓇᐃᔭᕐᕕᖓ ᐸᕐᓇᐃᔨᓄᑦ ᐊᒻᒪᓗ ᓄᓇᕗᑦ ᒐᕙᒪᖓᓄᑦ ᓱᑎᑦᑎᓂᐅᓯᒪᔪᓄᑦ. 
ᑖᒃᑯᐊ ᑭᓱᑐᐃᓐᓇᓂᒃ ᖃᐅᔨᓴᕐᑎᒻᒪᕇᑦ ᐃᖃᓇᐃᔭᖃᑎᒌᒃᑐᑦ ᒫᓐᓇ ᐅᖃᓕᒫᒐᓕᐅᖅᖢᑎᒃ ᐊᕗᕐᓯᒪᔭᒥᓂᒃ ᐊᑐᐃᓐᓇᐅᑎᑕᐅᔪᓐᓇᓚᕐᒪᑦ 
ᓄᓇᕗᒻᒥᐅᓕᒫᓄᑦ.

ᐃᓄᓕᕆᔨᑐᖃᒃᑯᑦ ᑲᓇᑕᒥᑦ (INAC)
ᐃᓄᓕᕆᔨᑐᖃᒃᑯᑦ ᑲᓇᑕᒥᑦ (INAC), ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓱᖏᐅᑎᓴᐅᑎᒃᓴᓕᐊᕆᓯᒪᔭᖏᑎᒍᑦ (CCAP), 
ᐃᓚᐅᖃᑕᐅᓂᖃᒻᒪᕆᒃᓯᒪᔪᑦ ᓄᓇᕗᒻᒥᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᐱᓕᕆᖃᑎᒌᒃᑐᓄᑦ (NCCP). ᒐᕙᒪᑐᖃᒃᑯᑦ 
ᑐᕌᒐᕆᓗᐊᖑᐊᕐᑕᖓᑦ ᐱᓕᕆᐊᕆᔭᖓᓐ ᐱᓕᕆᖃᑎᒌᒍᑕᐅᓕᕈᓐᓇᖁᓪᓗᒍ ᓄᓇᖃᖃᕐᓯᒪᔪᓄᑦ ᐊᒻᒪᓗ ᐅᑭᐅᖅᑕᖅᑐᒥᐅᓄᑦ 
ᖃᐅᔨᓴᕐᓂᖃᕐᑐᓂᒃ ᐊᑦᑕᕐᓇᕈᑕᐅᔪᓐᓇᕐᑐᓂᒃ ᓱᕐᕋᒃᑕᐅᓴᕋᐃᒍᓐᓇᕐᑐᓂᒡᓗ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ, ᐊᒻᒪᓗᒋᐊᓪᓚᒃ 
ᐸᕐᓇᒃᑕᐅᓯᒪᔪᓂᒃ ᐃᓂᓪᓚᒃᑎᑦᑎᓂᐊᕐᓗᑎᒃ ᓱᖏᐅᑎᓴᕐᓂᕐᒥᒃ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓱᕐᕋᒃᑕᐅᓯᒪᔪᓄᑦ.

ᓄᓇᕗᒻᒥᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᐸᕐᓇᐃᔩᑦ ᐃᓗᐊᒍᕐᑐᑦ, ᐃᓄᓕᕆᔨᑐᖃᒃᑯᑦ ᑮᓇᐅᔭᖃᖅᑎᑦᑏᓇᖃᑦᑕᕐᓯᒪᕗᑦ ᐊᒻᒪᓗ 
ᐃᑲᔪᕐᑎᐅᓪᓗᑎᒃ ᐃᖃᓇᐃᔭᖃᑎᖃᕐᓂᕐᒥᒃ ᓄᓇᕗᑦ ᒐᕙᒪᑯᖓᑕ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓱᖏᐅᑎᓴᕐᓂᕐᒧᑦ ᐱᓕᕆᐊᕆᔭᖓᓂᒃ. 
ᓴᕿᑎᑕᐅᓂᖓ ᐊᑐᓕᕐᑎᑕᐅᓂᖓᓗ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓱᖏᐅᑎᓴᕐᓂᕐᒧᑦ ᑐᓴᐅᔭᒪᐅᔭᕆᐊᓖᑦ ᐅᑯᓄᖓ ᓄᓇᓕᖕᓂᕐᒥᐅᓄᑦ, 
ᖃᐅᔨᒪᔭᐅᔭᕆᐊᓕᒻᒪᕆᖕᓄᓪᓗ ᐊᒻᒪᓗ ᐃᓱᒪᓕᐅᕆᔨᐅᖃᑕᐅᓂᕐᒧᑦ ᓄᓇᕗᓕᒫᒥᑦ ᐱᔭᕆᕐᑕᐅᑦᑎᐊᕈᓐᓇᕐᓯᓚᐅᕐᑐᖅ. ᓴᖏᔪᒥᒃ 
ᓯᕗᓕᕐᑎᐅᓪᓗᑎᒃ  ᐊᒻᒪᓗ ᐃᒃᐱᒍᓱᑦᑎᐊᖅᖢᑎᒃ ᓄᓇᓕᖕᓂᕐᒥᐅᓂᑦ ᐃᑲᔪᕐᑕᐅᓂᖏᓐᓄᑦ ᖃᐅᔨᓴᕐᓂᕐᒧᑦ, ᑖᓐᓇ ᑐᑭᒧᐊᕈᑎᐅᓯᒪᕗᖅ 
ᓴᕿᑎᑦᑎᓂᕐᒥᒃ ᑐᖓᕕᒋᔭᐅᓂᐊᕐᑐᓂᒃ ᓄᓇᓕᖕᒧᑦ ᓱᖏᐅᑎᓴᕐᓂᕐᒥᒃ ᐸᕐᓇᐃᔾᔪᑎᒃᓴᖏᓐᓄᑦ ᐊᒻᒪᓗ ᐊᑑᑎᓕᒻᒪᕆᖕᓂᒃ ᖃᐅᔨᓴᕈᑎᓄᑦ 
ᓄᓇᕗᒻᒥᑦ.

ᓄᓇᕗᑦ ᒐᕙᒪᖓ - ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᒃᑯᑦ
 
ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᒃᑯᑦ ᑲᒪᒋᔭᒃᓴᖃᕐᒪᑕ ᐸᕐᓇᐃᔾᔪᔨᓂᕐᒥᒃ ᐊᒻᒪᓗ ᓄᓇᓕᕆᓂᕐᒥᒃ ᓄᓇᕗᑦ ᓄᓇᓕᖁᑎᓕᒫᖏᓐᓂᒃ 
25-ᖑᔪᓄᑦ. ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᐱᓕᕆᖃᑎᒌᒃᑐᑦ ᑐᓂᓯᓯᒪᓕᕐᑐᑦ ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᑎᕋᕐᑎᒃᑯᓐᓂᑦ 
ᐱᕕᒃᓴᕐᑕᕐᕕᒋᑲᓐᓂᕈᓐᓇᕐᑕᖏᓐᓂᒃ ᖃᐅᔨᕙᓪᓕᕈᑎᒃᓴᓂᒃ ᓯᓚᐅᑉ ᐊᓯᔾᔨᕐᐸᓕᐊᓂᖓᓅᓕᒐᔪᓂᒃ ᑭᓱᑐᐃᓐᓇᓂᒃ ᖃᐅᔨᒪᔭᐅᔪᒻᒪᕆᖕᓄᑦ 
ᖃᐅᔨᒪᔭᐅᔪᓂᒃ ᐊᒻᒪᓗ ᓄᓇᓕᖕᒧᑦ ᐃᓱᒪᒋᔭᐅᓯᒪᔪᓂᒃ ᐸᕐᓇᐃᓂᕐᒧᑦ ᐱᒋᐊᕈᑎᐅᔪᓐᓇᕋᔭᕐᑐᓂᒃ. ᓄᓇᓕᖕᓂᑦ ᒐᕙᒪᒃᑯᓐᓂᓪᓗ 
ᐱᔨᑦᑎᕋᕐᑎᒃᑯᑦ ᐊᑑᑎᓕᒻᒪᕆᖕᓂᒃ ᑐᓴᐅᒪᔭᐅᔭᕆᐊᓕᖕᓂᑦ ᐱᓯᒪᓕᕋᓗᐊᕐᑎᓪᓗᒋᑦ, ᐅᕙᖔᓗᐊᖑᐊᕐᑐᒥᒃ ᖃᐅᔨᒪᔪᒻᒪᕆᖕᓃᖓᕐᑐᓂᒃ, 
ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᑎᕋᕐᑏᑦ ᐸᕐᓇᐃᔨᖏᑦ ᐱᓕᕆᐊᖑᔪᒧᑦ ᐃᑲᔪᕐᓂᖃᕐᓯᒪᒻᒪᕆᖕᒥᔪᑦ. ᓄᓇᓕᖕᓂᑦ ᒐᕙᒪᒃᑯᓐᓂᓪᓗ 
ᐱᔨᑦᑎᕋᕐᑎᖏᑦᑕ ᐸᕐᓇᐃᔨᖏᑦ ᐊᐅᓪᓛᖃᑦᑕᓚᐅᕐᑐᑦ ᓂᕈᐊᕐᑕᐅᓯᒪᔪᓄᑦ ᓄᓇᓕᖕᓄᑦ ᐃᓚᐅᖃᑕᐅᔭᕐᑐᖅᖢᑎᒃ ᐅᖄᖃᑎᒋᒃᑐᓄᑦ 
ᑕᒪᑐᒧᖓ ᐃᓚᐅᖃᑕᐅᔪᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ ᑲᑎᒪᑎᑦᑎᓂᐅᔪᓄᑦ. ᐸᕐᓇᐃᔨᐅᔪᑦ ᑐᓴᖅᑎᑦᑎᔾᔪᑎᓕᐅᕐᓯᒪᔪᑦ ᓇᓗᓇᐃᕐᓯᓯᒪᔪᓂᒃ 
ᓄᓇᓕᖕᒥᑦ ᐱᒻᒪᕆᖁᑎᒋᔭᐅᔪᓂᒃ/ᐱᔾᔪᑎᒋᔭᐅᔪᓂᒃ ᐊᒻᒪᓗ ᐃᓱᒫᓗᑎᒋᔭᐅᔪᓂᒃ ᐊᒻᒪ ᖃᓄᖅ ᓱᕐᕋᐃᓂᖃᑐᐃᓐᓇᕆᐊᖃᕐᒪᖓᑦ 
ᓄᓇᓕᖕᒥᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓ. ᐃᑲᔪᕐᓂᖃᓚᐅᕐᒥᔪᑦ ᐱᕙᓪᓕᐊᑎᑦᑎᓪᓗᑎᒃ ᓇᓗᓇᐃᕐᓯᓂᕐᒥᒃ ᓄᓇᓕᖕᒧᑦ 
ᓱᖏᐅᑎᓴᐅᑎᒃᓴᓕᐊᕆᔭᐅᔪᓐᓇᕐᑐᓂᒃ. ᓱᓕᒋᐊᓪᓚᒃ ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᑎᕋᕐᑏᑦ ᐊᑐᐃᓐᓇᐅᑎᑦᑎᓚᐅᕐᒥᔪᑦ 
ᐱᓕᕆᖃᑎᒌᒃᖢᑎᒃ ᐊᔾᔨᖑᐊᓂᒃ ᓄᓇᓕᐅᑉ ᓄᓇᖑᐊᖓᓂᒃ ᐃᓗᓕᖃᕐᒥᓪᓗᑎᒃ ᐊᔾᔨᓕᐅᕐᓯᒪᔪᓂᒃ 
ᖃᕝᕙᓯᓕᕐᐸᓪᓕᐊᓂᐅᔪᓂᒃ ᐃᔾᔪᐊᕐᓯᓯᒪᔪᓂᒃ, ᐃᓂᓕᐊᖑᓯᒪᔪᓂᒃ, ᑰᓪᓗ ᐊᕕᒃᑐᕐᓯᒪᓂᖏᓐᓂᒃ, 
ᓴᖑᐃᖓᓂᐅᔪᑦ ᓇᓗᒨᒌᖏᓐᓂᖏᓐᓂᒃ, ᐃᒡᓗᖃᕐᕕᐅᔪᓂᒃ ᐊᒻᒪᓗ ᓴᓇᕕᐅᔪᒃᓴᓂᒃ. 
ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᕋᕐᑏᑦ ᑐᓂᕐᕈᑎᑎᐊᕙᒋᔪᓐᓇᕐᓂᕐᐹᕆᒐᔭᕐᑕᖓ 
ᑕᑯᐊ ᐊᑑᑎᓕᒻᒪᕇᑦ ᖃᐅᔨᒪᔭᐅᔭᕆᐊᓖᑦ ᐊᓯᐅᔨᑦᑕᐃᓕᒍᓂᒡᔪᒃ. 
ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᑎᕋᕐᑏᑦ ᑕᑯᓂᖓ 
ᖃᐅᔨᒪᔭᐅᔭᕆᐊᓕᖕᓂᒃ ᐊᕗᖅᑕᕕᓂᖏᓐᓂᒃ ᐱᓕᕆᐊᖑᓂᐅᓯᒪᔪᒧᑦ 
ᐊᑐᐃᓐᓇᐅᑎᑎᔪᓐᓇᕆᐊᖃᓚᕐᑐᑦ ᓯᕗᓂᕐᒥᑦ ᓄᓇᓕᖕᒧᑦ 
ᐸᕐᓇᐅᑎᐅᒐᔭᕐᒥᔪᓄᑦ.

ᓄᓇᕗᑦ ᒐᕙᒪᖓ - ᐊᕙᑎᓕᕆᔨᒃᑯᑦ 
ᐊᕙᑎᓕᕆᔨᒃᑯᑦ (DoE) ᐃᒪᐃᓕᐅᖅᑎᐅᓂᖓᑦ 
ᐱᓕᕆᖃᑎᒌᖕᓂᐅᔪᒧᑦ ᐃᒃᓯᕙᐅᑕᐅᓂᑐᐃᓐᓇᐅᖏᓚᖅ 
ᐊᑐᓕᖅᑐᖅᒧᖅ, ᑭᓯᐊᓂ ᑲᓲᑎᕕᒃᓴᐅᔪᓐᓇᖁᓪᓗᒍ 
ᓄᓇᓕᖕᓄᑦ ᐊᒻᒪᓗ ᐃᑲᔪᖅᑎᐅᔪᓐᓇᖁᓪᓗᒍ ᐊᒻᒪ 
ᖃᐅᔨᒪᔭᒻᒪᕆᖏᓐᓂᒃ ᖃᐅᔨᑎᑦᑎᔨᐅᖁᓪᓗᒍ ᐊᓯᖏᓐᓄᑦ 
ᐃᓚᐅᔪᓄᑦ. ᐊᕐᕌᒍᓕᒫᑉ ᐃᓗᐊᓂ ᐊᕙᑎᓕᕆᔨᒃᑯᑦ ᓴᕿᑎᑦᑎᓛᕐᑐᑦ 

ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᐱᖃᓯᐅᑎᓪᓗᒋᓪᓗ ᑐᓴᖅᑎᑦᑎᔾᔪᑏᑦ, ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓱᕐᕋᒍᑕᐅᓯᒪᔪᓄᑦ ᓄᓇᕗᒻᒥᑦ 
ᐱᔾᔪᑕᐅᔪᓂᒃ ᐅᖃᓕᒫᒐᕐᓂᒃ ᐊᒻᒪᓗ ᐊᓯᒋᐊᓪᓚᖏᓐᓂᒃ ᐊᑐᐃᓐᓇᐅᑎᑦᑎᓚᕐᒥᔪᑦ ᖃᕆᑕᐅᔭᑎᒍᑦ ᐱᑐᒃᓯᒪᕕᖓᑎᒍᑦ.

ᐱᔭᕆᕐᓯᑦᑎᐊᕈᓐᓇᖁᓪᓗᑕ  ᐊᑐᓕᖅᑐᖅᒥᑦ, ᐊᕙᑎᓕᕆᔨᒃᑯᑦ ᑲᑎᒪᑎᑦᑎᓛᕐᑐᑦ ᐃᖃᓗᖕᓂᑦ ᕖᕗᐊᕆ 2011-ᖑᓕᕐᐸᑦ 
ᐅᖄᖃᑎᒋᒡᓗᑎᒃ ᐃᓕᓐᓂᐊᒐᒃᓴᓂᒃ-ᐃᓕᑕᕕᓂᖕᒥᓂᒃ ᐊᒻᒪᓗ ᑕᐅᖅᓯᖃᑎᒋᒡᓗᑎᒃ ᐱᓕᕆᐊᖑᔪᐃᑦ ᓱᑎᑦᓯᓂᖃᕐᑎᑦᑎᔾᔪᑏᑦ 
ᖃᓄᐃᓕᔾᔪᑎᕕᓂᖏᓐᓂᒃ ᑕᐅᖅᓰᖃᑎᒋᒡᓗᑎᒃ. ᓄᓇᓕᖕᓂᕐᒥᐅᓂᒃ ᑏᑐᕐᑎᑦᑎᓗᑎᒃ ᐸᓚᐅᒐᕐᓂᒡᓗ ᑲᑎᒪᓂᐅᑉ ᐃᓚᒋᖃᓯᐅᑎᓛᕐᒥᔭᖓ.

ᐊᕐᕕᐊᓂᑦ ᖃᐅᔨᓴᕐᓂᖅ ᓯᓚᐅᑉ 
ᐊᓯᔾᔨᕐᐸᓪᓕᐊᓂᖓᓂᒃ

ᑖᓐᓇ ᓇᐃᒡᓕᑎᕐᓯᒪᔪᓂᒃ ᓇᓗᓇᐃᕐᓯᔪᖅ NRCan-ᑯᑦ ᑭᓱᑐᐃᓐᓇᕐᓂᒃ ᖃᐅᔨᓴᕐᑎᖏᓐᓄᑦ ᖃᐅᔨᓴᕐᑕᐅᔪᓂᒃ 
ᐊᕐᕕᐊᓂᑦ ᑲᒪᒋᔭᐅᓯᒪᔪᑦ ᐊᑐᓕᖅᑐᖅ ᐃᓚᒋᓪᓗᓂᐅᒃ. ᖃᐅᔨᓴᕈᑏᑦ ᑐᑭᑖᕈᑎᒋᔭᐅᔪᓐᓇᕐᓯᓚᕐᑐᑦ ᓯᕗᓂᕐᒥᑦ 

ᐸᕐᓇᒃᑕᐅᔾᔪᑎᒃᓴᐅᒐᔭᕐᑐᓄᑦ ᓄᓇᓕᖕᓂᑦ ᓴᓇᔭᐅᕙᓪᓕᐊᔪᓄᑦ ᐊᒻᒪᓗ ᑕᑯᑎᑦᑎᔾᔪᑎᐅᓗᓂ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ 
ᓱᕐᕋᒃᑕᐅᓯᒪᔪᓂᒃ.   

 ᑕᕆᐅᑉ ᖃᓕᕇᖕᓂᖓ ᐊᓯᔾᔨᕐᓂᖓ 
ᐊᕐᕕᐊᓂᑦ 

ᑕᒪᔅ ᓴ. ᔭᐃᒥᔅ1,2, ᑭᐅᕋᓐ ᒪ. ᓴᐃᒪᓐ2,1, ᑕᓄᓪᑦ ᓚ. ᕗᐊᑉᔅ 1,3, ᐊᒻᒪᓗ ᐊᕐᑐ ᓴ. ᑕᐃᒃ1,3
1ᓄᓇᒥᒃ ᖃᐅᔨᓇᓱᐊᕐᑏᑦ ᑲᓇᑕᒥ, ᒐᕙᒪᒃᑯᑦ ᐱᖁᔭᓕᐅᕐᑎᖏᑦ ᐅᔭᕋᖕᓂᐊᕐᓂᕐᒧᑦ ᑲᓇᑕᒥ

2ᓄᓇᕐᔪᐊᕐᒥᑦ ᑕᕆᐅᕐᒥᓪᓗ ᑭᓱᑐᐃᓐᓇᓂᒃ ᖃᐅᔨᓴᕐᓂᕐᒧᑦ ᐃᓕᓐᓂᐊᕐᕕᒃ, ᕕᒃᑐᐊᕆᔭᒥᑦ ᐃᓕᓐᓂᐊᕐᕕᒡᔪᐊᖅ 
3ᓄᓇᖑᐊᓕᐅᖅᑏᑦ, ᓂᐅᕙᐅᓐᓚᓐ ᐃᓕᓐᓂᐊᖅᕕᒡᔪᐊᖓ

ᐊᕐᕕᐊᓂᑦ, ᓄᓇ ᖁᕝᕙᖅᐸᓪᓕᐊᓯᒪᓕᕐᑐᖅ ᓱᒃᑲᔪᒥᒃ ᐊᒻᒪ ᑕᕆᐅᑉ ᖃᕝᕙᓯᖕᓂᖓ 
ᑲᑕᒃᐸᓪᓕᐊᓯᒪᓕᕐᑐᖅ ᐊᒥᓱᓄ ᑕᐅᓴᓐᑎᓄᑦ ᐊᕐᕌᒍᓄᑦ. ᓄᓇᕐᔪᐊᓕᒫᑦ ᑕᕆᐅᑉ 
ᖁᕝᕙᕐᐸᓪᓕᐊᓛᕋᓱᒋᔭᐅᔪᖅ ᐊᕐᕌᒍᓄᑦ ᖃᐃᕙᓪᓕᐊᔪᓄᑦ ᐱᖁᓐᓃᑦ ᐊᐅᒃᐸᓪᓕᐊᓂᖏᓐᓄᑦ 
ᐊᒻᒪᓗ ᑕᕆᐅᕐᔪᐊᑦ ᐆᓇᔪᒃᓯᕙᓪᓕᐊᖏᓐᓄᑦ. ᐊᕐᕕᐊᓂᑦ ᑕᕆᐅᖓᑕ ᑲᑕᒃᐸᓪᓕᐊᓂᖓ 
ᓱᒃᑲᐃᓐᓂᕐᓴᐅᓂᐊᕐᒪᖔᑦ ᐊᐱᖅᑯᑕᐅᖃᑦᑕᕐᑐᖅ. ᐊᕐᕕᐊᓂᑦ ᑕᕆᐅᖓᑕ ᑭᒡᓕᖓ 
ᑲᑕᒃᐸᓪᓕᐊᓂᖓᑕ ᓇᐅᑦᑎᖅᓱᖅᑕᐅᓂᖓ ᐅᕙᓘᓐᓃᑦ ᑕᕆᐅᖅ ᖁᕝᕙᕐᐸᓪᓕᐊᖔᕐᓂᐊᕐᐹ? 
ᐊᕐᕕᐊᓂᑦ ᑕᕆᐅᑉ ᑭᒡᓕᖓ ᐊᓯᔾᔨᕐᐸᓪᓕᐊᖕᒪᖓᑦ ᐱᓕᕆᐊᖑᔭᕆᐊᓕᒃ 
ᑐᑭᓯᐅᒪᔭᐅᔪᓐᓇᖁᓪᓗᒍ ᖃᓄᖅ ᓯᒡᔭᖓ ᐊᓯᔾᔨᕋᔭᕐᒪᖔᑦ ᐊᒻᒪᓗ ᖃᐅᔨᓴᕐᑕᐅᓗᓂ 
ᖃᓄᐃᓕᖓᓕᑐᐃᓐᓇᕆᐊᖃᕐᒪᑦ ᓯᒡᔭᐅᑉ ᐊᕿᒃᓯᒪᓂᖓ, ᓲᕐᓗ ᑕᐅᑐᒡᓗᒍ 
ᓄᓇᓕᖕᓂᕐᒥᐅᑦ ᓂᐅᕋᐃᕕᖓᑦ. ᓄᓇᓕᐅᑉ ᑕᕆᐅᖓᑕ ᑭᒡᓕᖓ ᐱᓕᕆᐊᖑᓗᓂ 
ᖃᐅᔨᔭᕆᐊᖃᕋᑕ ᖃᓄᖅ ᓱᒃᑲᑎᒋᔪᒥᒃ ᓄᓇ ᖁᕝᕙᕐᐸᓪᓕᐊᑎᒋᖕᒪᖓᑦ.

ᐊᐅᔭᖅ 2009-ᒥᑦ ᐊᕝᕗᕐᓂᖃᓚᐅᕐᑐᒍᑦ ᐊᕐᕕᐊᓂᑦ ᖃᐅᔨᓇᓱᒃᖢ ᓄᓇᐅᑉ 
ᐊᐅᓚᓂᖓᓂᒃ ᖁᒻᒧᑦ ᐊᒻᒧᓪᓗ. ᐃᑲᔪᕐᑕᐅᓪᓗᑕ ᔨᐅᕆ ᐸᓂᒍᓂᕐᒧᑦ, ᓄᓇᓕᐅᑉ 
ᓄᓇᓕᕆᓂᕐᒧᑦ ᐊᐅᓚᑦᓯᔨᖓᑦ, ᐊᒻᒪᓗ ᐊᔪᕆᕐᓱᕐᑕᐅᒋᐊᕐᓯᒪᓪᓗᑕ ᐊᓯᖏᓐᓄᑦ 
ᓄᓇᓕᖕᓂᕐᒥᐅᓄᑦ, ᐊᕝᕗᓚᐅᕐᑐᒍᑦ ᐅᕕᓗᕐᓂᒃ, ᕿᔪᖕᓂᑦ ᑎᐱᔪᕕᓂᕐᓂᒃ, 
ᐊᒻᒪ ᐱᕈᕐᑐᑐᖃᕐᓂᒃ (ᐃᔾᔪᖅ) ᐊᔾᔨᒌᖏᑦᑐᓂᒃ ᑕᕆᐅᑉ ᖃᕝᕙᓯᑎᒋᓂᖏᓐᓂᒃ 
ᒫᓐᓇᐅᔪᖅ ᓯᒡᔭᕆᔭᖓᓃᖓᕐᑐᓂᒃ. ᓄᓇᒥᒃ ᖃᐅᔨᓴᕇᕐᓯᒪᓕᕋᑦᑕ ᐊᕝᕗᖅᑕᕗᑦ 
ᖃᐅᔨᓴᓕᓚᐅᕐᑕᕗᑦ ᖃᓄᑎᒋ ᐅᑭᐅᖃᕐᑎᒋᖕᒪᖔᑕ. ᖃᐅᔨᕐᖓᐅᑎᓕᐊᕗᑦ 
ᐃᒪᐃᓕᖓᓚᐅᕐᑐᑦ ᐊᕐᕕᐊᑦ ᓄᓇᖓᑕ ᐊᑖ ᖁᕝᕙᖅᐸᓪᓕᐊᔪᖅ 1 ᓯᐊᓐᑎᒦᑕᒥᒃ 
ᐊᕐᕌᒍᑕᒫᑦ. ᑖᓐᓇ ᐊᖏᔪᓂᖓ ᓈᒻᒪᒃᑐᖅ ᐊᓯᔾᔨᕈᑎᐅᔪᓐᓇᕐᒪᑦ ᐱᓕᕆᔭᑦᑎᓄᑦ 
ᓄᓇᕐᔪᐊᓕᒫᒧᑦ ᑕᕆᐅᖓᓂᒃ ᖁᕙᕐᑎᑦᑎᓗᓂ - ᐃᒪᐃᓕᔪᓐᓇᕐᒥᔪᒍᑦ 

ᑕᕆᐅᑉ ᖃᕝᕙᓯᖕᓂᖓ ᑲᑕᒃᐸᓪᓕᐊᓂᖃᕐᓂᐊᕐᑐᖅ ᐊᕐᕕᐊᓂᑦ, ᑭᓯᐊᓂ 
ᓱᒃᑲᐃᓐᓂᕐᓴᐅᓗᓂ ᑕᐅᑐᒡᓗᒋᑦ ᖄᖏᕐᓯᒪᓕᕐᑐᐃᑦ ᐊᕐᕌᒍᐃᑦ ᑕᐅᓴᑏᑦ.

ᐋᒋᓯᐅᑉ ᐱᒋᐊᕐᓂᖓᓂᑦ ᐊᕐᕕᐊᓄᑦ ᐅᑎᑲᓐᓂᓛᕈᒪᔪᒍᑦ ᑕᒪᑐᒪᓂ ᐊᕐᕌᒍᒥ 
ᐊᕗᕆᐊᖅᑐᑲᓐᓂᕐᓗᑕ ᖃᐅᔨᔾᔪᑎᒋᒋᐊᓪᓚᒍᓐᓇᕐᓂᐊᕐᑕᑦᑎᓂᒃ ᐊᕐᕌᓂ 
ᐱᓕᕆᓚᐅᕐᑕᑦᑎᓐᓄᑦ. ᐊᕐᕌᓂ ᓯᕗᓪᓕᕐᐹᒥᒃ ᐅᒃᑐᕋᕈᓐᓇᕐᓯᓚᐅᕐᑕᕗᑦ, 
ᐊᑐᖅᖢᑕ ᓯᓚᕐᔪᐊᓕᒫᒥᑦ ᓇᓃᒻᒪᖔᑕ ᑎᒃᑯᐊᕐᓯᔾᔪᑎᒥᒃ (GPS), ᐃᓂᖃᕐᖢᓂ 
ᖃᐃᖅᓱᒐᕐᒥᑦ ᓴᕕᕋᔭᖕᓄᑦ ᑭᑭᐊᒃᑕᐅᓯᒪᓪᓗᓂ. ᖃᐅᔨᓴᑲᓐᓂᓚᕐᒥᔭᕗᑦ 
ᓯᓚᕐᔪᐊᓕᒫᒥᑦ ᓇᓃᒻᒪᖔᑕ ᑎᒃᑯᐊᕐᓯᔾᔪᑎᒥᒃ ᐊᑐᕐᓗᑕ ᑭᑭᐊᒃᑕᐅᓯᒪᔪᖅ. 
ᐊᑯᓃᕐᓂᖃᓕᕈᓂ, ᖃᐅᔨᓴᕐᑕᐅᒋᐊᕐᓚᒍᑏᑦ ᑕᑯᒃᓴᐅᑎᑦᑎᓛᕐᑐᑦ ᓄᓇᐅᑉ 
ᐊᐅᓚᓂᖓᓂᑦ ᖁᒻᒧᑦ ᐊᒻᒧᓪᓗ. ᓯᓚᕐᔪᐊᓕᒫᒥᒃ ᑎᒃᑯᐊᕐᓯᔾᔪᑎ ᓇᓃᒻᒪᖓᑦ 
ᑐᑭᓯᓇᕈᑎᖏᑦ ᐃᓚᖃᓯᐅᑎᔭᐅᓚᕐᑐᑦ ᐅᕕᓗᕐᓄᑦ ᐊᒻᒪᓗ ᐊᓯᖏᑎᒍᑦ 
ᑕᕆᐅᑉ ᑭᒡᓕᖓᓂᒃ ᓇᓗᓇᐃᖅᓯᔾᔪᑎᓂᒃ ᐊᕿᒋᐊᑦᑎᐊᕐᓯᒪᔪᒥᒃ 
ᓇᓗᓇᐃᕐᓯᒪᔪᓐᓇᓚᕐᒪᑦ ᖃᐅᔨᑎᑦᑎᓗᓂ ᓄᓇᐅᑉ ᐊᐅᓚᓂᖓᓂᒃ ᖁᒻᒧᑦ 
ᐊᒻᒧᓪᓗ.

ᓯᓚᕐᔪᐊᒥᑦ ᑕᕆᐅᖅ ᖁᕙᕐᐸᓪᓕᐊᓂᖓᓅᓕᖓᔪᑦ ᓱᖁᐃᓇᑦᑎᐊᖏᒻᒪᑕ ᐊᒻᒪᓗ 
ᑲᔪᓯᔪᒥᒃ ᐊᕿᒋᐊᖅᑕᐅᕙᒃᖢᑎᒃ. ᖃᐅᔨᓴᕐᓂᔭᑦᑕ ᐃᓚᖓ ᐃᖃᓇᔮᖃᖅᖢᑕ 
ᑭᓱᑐᐃᓐᓇᓂᒃ ᖃᐅᔨᓴᕈᑎᕕᓃᑦ ᐸᐃᑉᐹᖁᑎᖏᓐᓂᒃ ᑐᑭᓯᓇᓱᒃᖢᑕ ᓄᓇᕐᔪᐊᑉ 
ᑕᕆᐅᖓ ᖃᓗᑎᒋ ᖁᕝᕙᕐᐸᓪᓕᐊᑎᒋᖕᒪᖔᑦ, ᐃᓚᓯᐅᑎᓪᓗᑎᒍᓪᓗ ᓄᓇᓕᖕᒥᑦ 
ᓇᐅᑦᑎᖅᓱᕈᑎᒋᔭᑦᑎᓐᓂᒃ ᓄᓇᐅᑉ ᐊᐅᓚᓂᖓᓂᑦ ᖁᒻᒧᑦ ᐊᒻᒧᓪᓗ ᓄᓇᓕᐅᑉ 
ᑕᕆᐅᖓᑕ ᖁᕝᕙᓯᖕᓂᖓᑕ ᐊᓯᓪᓕᕐᓂᖓᓂᒃ.

ᐊᕐᕕᐊᓂᑦ ᐃᖃᓇᐃᔮᕆᔭᕗᑦ ᐃᓚᒋᔭᐅᕗᖅ ᐊᒥᓱᓄᑦ ᐱᓕᕆᐊᕆᔭᑦᑎᓐᓄᑦ ᑕᕆᐅᑉ ᖁᕝᕙᓯᖕᓂᖓᓂᑕ ᐊᓯᔾᔨᕐᓂᖓᓂᒃ 
ᖃᐅᔨᓴᕐᑕᑦᑎᓐᓄᑦ ᑲᓇᑕᒥᑦ ᐅᑭᐅᖅᑕᖅᑐᒥᐅᑦ ᓯᒡᔭᓕᒫᖏᓐᓄᑦ. ᐱᓕᕆᐊᖃᕐᕕᒋᓯᒪᓕᕐᑕᕗᑦ ᐊᕐᕕᐊᑦ, ᑎᑭᕋᕐᔪᐊᖅ, 
ᖁᕐᓗᖅᑑᑦ, ᐃᖃᓗᒃᑑᑦᑎᐊᑦ ᐊᒻᒪᓗ ᐃᖃᓗᐃᑦ ᑖᒃᑯᐊ ᓄᓇᓖᑦ ᖃᐅᔨᔭᕕᓂᑦᑎᓂᒃ ᑐᓂᓯᒪᔪᑦ. ᑎᑭᕋᕐᔪᐊᑉ ᓄᓇᖓᑕ 
ᐊᑖ ᖁᕝᕙᖅᐸᓪᓕᐊᔪᖅ ᓱᒃᑲᔪᒥᒃ, ᐊᕐᕕᐊᑎᑐᑦ, ᑕᕆᐅᑉ ᖁᕝᕙᓯᖕᓂᖓ ᑲᑕᒃᐸᓪᓕᐊᑐᐃᓐᓇᕐᓂᐊᖁᕐᑐᖅ, ᑭᓯᐊᓂ 
ᓱᑲᐃᓐᓂᕐᓴᐅᓗᓂ ᑕᐅᑐᒡᓗᒍ ᐊᑐᕇᕐᓯᒪᔪᖅ. ᑭᓯᐊᓂ ᑲᓇᑕᐅᑉ ᐅᑭᐅᖅᑕᖅᑐᓕᒫᐸᓗᐊᑕ ᓄᓇᖓ ᖁᕙᕐᐸᓪᓕᐊᔪᖅ 
ᓱᒃᐃᓐᓂᕐᓴᒥᒃ, ᐅᕙᓘᓐᓃᑦ ᑭᕕᕙᓪᓕᐊᔪᖅ, ᐊᒻᒪᓗ ᑕᕆᐅᑉ ᖃᕝᕙᓯᖕᓂᖓᑕ ᖃᐅᔨᓴᕐᑕᐅᓂᖓ ᑕᐃᒪᓐᓇᑐᐃᓐᓇ 
ᖃᕝᕙᓯᖕᓂᖃᕐᑐᖅ ᐊᒻᒪᓘᓐᓃᑦ ᑕᕆᐅᑉ ᖃᕝᕙᓯᖕᓂᖓ ᖁᒻᒧᒃᐸᓪᓕᐊᓚᕋᓱᒋᔭᐅᔪᖅ ᐊᕐᕌᒍ 2100-ᒥᑦ.

ᐱ. ᐸᑦᑭᐅᕗᐃᑦᔅ, ᓯ. ᐳᕆᕗᔅᑦ, ᔨ. ᐸᕝᓕᒃ, ᒪ. ᐳᕆᒋᑦᔪ
ᒐᕙᒪᒃᑯᑦ ᐱᖁᔭᓕᐅᕐᑎᖏᑦ ᐅᔭᕋᖕᓂᐊᕐᓂᕐᒧᑦ, ᓄᓇᕐᔪᐊᕐᒥᒃ ᖃᐅᔨᓴᕐᕕᒃ, 

ᑲᓇᑕᒥᑦ ᐅᖓᓯᒃᑐᓂᒃ ᐊᐅᓚᔾᔭᒃᑐᓂᒃ ᖃᐅᔨᓴᕐᕕᒃ.

ᑲᓇᑕᒥᐅᑉ ᐅᑭᐅᖅᑕᖅᑐᖓᑕ ᓄᓇᓕᖁᑎᖏᑦ, ᑲᓇᑕᓕᒫᒥᑦ 
ᓄᓇᓕᖁᑎᖏᑦᑎᑐᑦ, ᐱᔭᕐᓂᖏᑦᑐᕐᓯᐅᓚᕐᑐᑦ ᐊᒥᓱᓂᒃ 
ᖃᐅᑕᒫᑦ ᐃᒪᕐᒥᒃ ᐊᑦᑕᕐᓇᖏᑦᑐᒥᑦ ᓈᒻᒪᒃᑐᒥᒃ 
ᐃᒪᖃᕈᑎᒃᓴᒥᒃ. ᑖᓐᓇ ᑲᒪᒋᔭᐅᔭᕆᐊᖃᕐᓂᖓ 
ᐊᔾᔨᐅᖏᓐᓂᓕᒃ ᐅᑭᐅᖅᑕᖅᑐᒥᐅᓄᑦ ᐅᒃᑑᑎᒋᓗᒍ 
ᐃᒪᖅᑖᓱᖑᖕᒪᑕ ᓄᓇᐅᑉ ᖄᖓᓂᑦᑐᒥᒃ, ᐊᕐᕌᒍᓕᒫᒥᒃ 
ᐃᒻᒪᑦᑎᐊᖃᑦᑕᖏᑦᑐᒥᒃ, ᐊᒻᒪᓗ ᓄᓇᓖᑦ ᐃᒪᕐᒥᒃ 
ᐊᑐᕐᓂᕐᓴᐅᓕᕐᑎᓪᓗᒋᑦ. ᑖᒃᑯᐊᓕᒫᑦ ᐱᔾᔪᑎᐅᔪᑦ ᐃᒪᕐᒥᒃ 
ᐊᒥᒐᕈᑕᐅᓕᑐᐃᓐᓇᕆᐊᓖᑦ ᓄᓇᒥᑦ ᐃᒪᖅᑖᕈᑕᐅᓲᒥᒃ.

ᐊᕐᕕᐊᓂᑦ, ᐃᒥᒐᒃᓴᐅᔪᓐᓇᕐᑐᖅ ᐃᒥᖅ ᒥᑭᓗᐊᕐᑐᖅ 

ᓄᑖᑦ ᖃᖓᑦᑕᖅᑎᑕᐅᓯᒪᔪᒃᑰᖅᓯᒪᔪᑦ 
ᐊᔾᔩᑦ ᐃᑲᔫᑎᔪᑦ ᑕᑯᑎᑦᑎᓂᕐᒧᑦ 
ᐊᓯᔾᔨᖅᐸᓪᓕᐊᓂᖓᓂᒃ ᐊᕐᕕᐊᑦ

ᐊᑐᐃᓐᓇᐅᓂᖓ. ᑕᐃᒪᑉᐳᖅ, ᑖᓐᓇ ᐃᒥᖅ ᐅᒃᑯᐃᖓᔪᒦᒻᒪᑦ, ᑕᓯᓕᐊᕆᓯᒪᔪᒥᒃ 
ᐃᒥᖅᑕᕐᕕᓕᐊᕆᔭᐅᓯᒪᔪᒦᒻᒪᑦ ᓴᓇᔭᐅᓯᒪᔪᖅ ᒥᑦᑕᕐᕕᑐᖃᐅᑉ ᖃᓂᒋᔭᖓᓂᑦ 
ᓄᓇᓕᐅᑉ ᓯᓚᑎᐊᓂᑦ. ᑖᒃᑯᐊ ᒪᕐᕉᒃ ᐃᒥᕐᑕᕐᕖᒃ ᑕᑕᐅᖃᑦᑕᕐᑑᒃ ᐊᕐᕌᒍᑕᒫᑦ 
ᑰᒡᔪᐊᕐᒧᑦ ᓄᓇᓕᐅᑉ ᓯᕿᓂᖓᓃᑦᑐᒧᑦ 6 ᑭᓛᒥᓂᑦᔅᓂᒃ ᐅᖓᓯᖕᓂᓕᒃ 
ᒥᓪᓗᐊᕈᑎᒥᒃ ᐊᑐᖅᖢᑎᒃ ᐅᕙᓘᓐᓃᑦ ᓱᓪᓗᓕᖕᒧᑦ. ᔪᓚᐃ 2009-ᖑᑎᓪᓗᒍ, 
ᐃᖃᓇᐃᔮᕆᔭᑦᑎᓂᒃ ᐱᔭᕆᕐᓯᔪᓐᓇᕐᓯᑎᐊᓚᐅᖏᑦᑐᒍᑦ ᓄᓇᖑᐊᓕᐅᕐᓂᕐᒥᒃ 
ᓱᓪᓗᓖᑦ ᐊᖁᑎᖏᓐᓂᒃ ᐊᒻᒪᓗ ᖃᐅᔨᓴᕐᓂᕐᒥᒃ ᐊᒻᒪ ᓇᒻᒪᒃᑐᒥᒃ ᓇᐅᒃᑰᑦ 
ᐊᖁᓯᐅᕈᓐᓇᕋᔭᕐᒪᖓᑦ ᓄᓇᐅᑉ ᐅᔭᕋᖃᕐᓂᖓ ᐊᓯᔾᔨᕐᓯᒪᖕᒪᑦ. ᑕᒪᕐᒥᑲᓴᒃ 

ᓄᓇᖓ ᒪᓴᖕᓂᐅᖕᒪᑦ ᓯᒡᔭᑐᐃᓐᓇᐅᑉ ᖃᓂᒋᔭᖓᓂ. ᐃᓚᖏᓪᓗ ᓄᓇᐃᑦ, 
ᐅᐱᕐᖔᒃᑯᑦ ᐊᒻᒪ ᐊᐅᔭᒃᑯᑦ ᐃᒻᒪᒃᑎᓐᓂᕐᓴᐅᖃᑦᑕᓕᕐᑐᑦ, ᑕᐃᒪᐃᒃᑲᓗᐊᕐᑎᓪᓗᒍ 

ᓱᓪᓗᓖᑦ ᓱᕐᕋᒃᑕᐅᓯᒪᓂᖃᕐᒪᖔᑕ ᑕᑯᒃᓴᐅᓂᖃᓚᐅᖏᑦᑐᑦ. (ᐊᔾᔨᒍᐊᖅ 1 
ᖃᓂᒋᔭᖓᓃᑦᑐᖅ). ᓄᓇᕐᔪᐊᑉ ᕿᕿᓐᓂᖓ ᐊᐅᒃᓯᒪᓕᕐᓂᖓ ᐃᑎᒡᓕᕚᓕᕐᓯᒪᓕᕐᑐᖅ, 

ᓄᓇᓕᖕᓂᕐᒥᐅᓄᑦ ᐃᓱᒫᓗᑎᒋᔭᐅᔪᖅ ᑎᓴᒪᓕᒃᑯᑦ ᐊᐅᓪᓚᕐᐸᒃᑐᓄᓗᐊᖑᐊᖅ ᑕᒪᐅᓇ 
ᐊᖁᑎᒃᑯᑦ. ᔪᓚᐃᒥᑦ ᐋᒋᓯᒥᓪᓗ ᐅᖂᓂᕐᓴᐅᓕᕌᖓᑦ ᑎᓴᒪᓖᑦ ᒪᙳᒃᑎᖅᓂᓴᐅᖃᑦᑕᓕᕐᑐᑦ.

ᐅᑭᐅᒃᑯᑦ, ᓄᓇᓕᖕᓂᕐᒥᐅᑦ ᐃᓚᖏᑦ ᐃᒥᖅᑖᖓᕈᒪᓲᖑᖕᒪᑕ ᓂᓚᖕᒦᖓᕐᑐᒥᑦ ᑕᓯᕐᒥᑦ ᐱᔭᐅᔪᓂᒃ.  ᐊᑕᐅᓯᖅ ᐊᕐᕕᐊᑉ ᓂᒋᐊᓃᑦᑐᖅ 
ᖃᐅᔨᓴᓚᐅᕐᑕᕗᑦ ᖃᐅᔨᓚᐅᕐᑕᕗᑦ ᐃᒃᑲᑦᑑᓂᖓᓂᒃ, ᐃᑎᓂᖓ 1 ᒦᑕᓗᐊᑐᐃᓐᓇᖅ. ᑖᓐᓇ ᐃᖃᓗᒃᑕᓕᐅᑐᐃᓐᓇᕆᐊᓕᒃ 
(ᐅᑭᐅᒃᑯᑦ ᐃᖅᑲᖓᓄᑦ ᖁᐊᓲᖅ). ᐃᒪᑭᓐᓂᕐᓴᐅᒃᐸᑕ ᐃᓱᒫᓗᖕᓇᕐᓂᕐᓴᐅᖕᒪᑕ ᐃᒪᑦᑎᐊᕙᐅᖕᒪᖔᑦ ᐃᒪᖓ ᐆᓇᔪᒃᓯᔪᓐᓇᕐᒪᑦ 
ᐊᐅᔭᒃᑯᑦ, ᐆᒪᔪᖃᓕᕈᓐᓇᕐᒪᑦ ᐃᒪᖓ. ᐃᑎᓂᖓᓂᒃ ᖃᐅᔨᓴᕐᓂᖃᓚᐅᕐᑐᒍᑦ ᐊᑐᖅᖢᑕ ᐃᒪᕐᒥᒃ ᐊᐅᓚᔪᓂᒃ ᑕᕐᕆᔭᕈᑎᓂᒃ ᐊᒻᒪᓗ 
ᓄᓇᕐᔪᐊᕐᒥᑦ ᓇᒦᒻᒪᖔᑦ ᑎᒃᑯᐊᕐᓯᔾᔪᑎᒥᒃ ᐳᓪᓗᒃᑕᕐᑐᒥᒃ ᐅᒥᐊᕐᒦᖢᑕ, ᐋᓕᒃᔅ ᕙᓚᐅᕋᑎ ᓄᓇᕗᑦ ᖃᐅᔨᓴᕐᑐᓕᕆᔨᒃᑯᖏᓐᓃᖓᕐᖢᓂ 
ᐃᓚᐅᓚᐅᖃᑕᐅᓚᐅᕐᑐᖅ ᖃᐅᔨᓴᕐᑎᓄᑦ ᐃᓕᓐᓂᐊᖅᖢᓂ. ᓄᓇᕗᒻᒥᐅᓂᒃ ᐱᓕᒻᒪᒃᓴᐃᓂᖅ ᐊᑭᑭᑦᑐᓂᒃ ᐱᖁᑎᓂᒃ 
ᐊᑐᕐᓗᑎᒃ ᖃᐅᔨᕙᓪᓕᕈᑕᐅᔪᓐᓇᕐᑐᑦ, ᓇᓛᒍᓪᓗᐊᑦᑎᐊᖅᑐᒥᒃ ᖃᐅᔨᔾᔪᑕᐅᔪᓐᓇᖅᖢᓂ ᐊᑑᑎᓕᖕᓂᒃ ᕼᐊᒻᓚᑦᑯᓐᓄᑦ 
ᐊᒻᒪᓗ ᑕᒪᓐᓇ ᐃᓚᐅᕕᐅᔪᒪᓂᖃᑦᑎᐊᓚᐅᕐᑐᖅ. ᓄᓇᕗᑦ ᒐᕙᓚᒃᑯᖏᑦᑕ ᐃᖃᓇᐃᔭᕐᑎᖏᑦ ᐊᐅᔭᒃᑯᓪᓗ ᐃᓕᓐᓂᐊᖅᑎᓂᒃ 
ᐱᓕᒻᒪᒃᓴᐃᒋᐊᓪᓚᒃᑎᑦᑎᓚᕐᑐᑦ ᐋᒋᓯ 2010-ᒥᑦ.

ᐅᓪᓗᒥᓯᐅᑕᐅᓕᕐᑐᓂᒃ ᖃᖓᑕᕐᑎᑕᐅᓯᒪᔪᒧᑦ ᐊᔾᔨᓕᐅᕆᖃᑦᑕᕐᑐᑦ ᐊᕐᕕᐊᕐᒥᑦ ᑕᐃᒪᖓᑕᒪᑦ ᑕᑯᒃᓴᐅᑎᑦᑎᐊᖃᑦᑕᕐᑐᖅ ᐊᔨᖑᐊᓂᒃ 
ᐊᓯᔾᔨᕐᐸᓪᓕᐊᓂᐅᔪᓂᒃ ᐊᕐᕌᒍᑕᒫᑦ. ᓄᓇᒦᑐᑦ ᐊᐅᓚᑕᐅᔪᑦ ᓇᓗᓇᐃᒃᑯᑕᐃᑦ ᐅᕝᕙᓘᓐᓃᑦ ᖃᐅᔨᓴᕐᓂᕐᒧᑦ ᓇᓗᓇᐃᒃᑯᑕᐃᑦ 
(ᓴᓐᓂᖓᔪᐃᑦ ᒥᖑᐊᕐᓯᒪᓪᓗᑎᒃ) ᖃᐅᔨᓴᕐᑕᐅᓚᐅᕐᑐᑦ ᓄᓇᕐᔪᐊᓕᒫᒥ ᓇᒦᒻᒪᖔᑦ ᑎᒃᑯᐊᕐᓯᔾᔪᑎᒧᑦ ᓈᒻᒪᓇᕐᓯᑦᑎᐊᖁᔭᐅᓪᓗᑎᒃ 
ᓄᓇᖑᐊᓕᐊᕆᔭᑦᑎᓐᓄᑦ ᒧᓂᓯᐹᓕᑎᒃᑯᑦ ᐸᕐᓇᐃᔨᖏᓐᓄᑦ (ᐊᔾᔨᖑᐊᖅ 2 ᖃᓂᒋᔭᖓᓃᑦᑐᖅ)

ᓄᓇᖑᐊᓕᐊᑦᑎᓄᑦ ᖃᐅᔨᒪᔭᐅᔭᕆᐊᓖᑦ ᐊᕗᖅᑕᐅᖃᓯᐅᔾᔭᐅᓚᐅᕐᑐᑦ ᐱᖃᓯᐅᑎᓪᓗᒋᑦ ᐊᖅᑯᑎᐅᑉ ᑕᑭᒡᓕᒋᐊᕐᑕᐅᓂᖓ ᒪᒡᒍᔅ 
(Maguse) ᑕᓯᖓᓄᖓᐅᔪᖅ ᐊᕐᕕᐊᑦ ᓂᒋᖓᓃᑦᑐᖅ. ᐃᑲᔪᖅᑕᐅᓚᐅᕐᑐᒍᑦ ᑕᒪᔅ ᓂᑉᒍᐊᕐᓯ ᐊᖓᔪᒃᓯᕐᒧᑦ ᑖᓐᓇ ᑲᑎᓚᐅᕐᑕᕗᑦ 
ᐊᖁᑎᒥᑦ ᑕᐅᕙᓂ, ᐊᖁᑎᒃᑯᑦ ᐱᔭᕆᕐᓯᒪᔪᒃᑯᑦ ᑎᓴᒪᓕᖕᓄᑦ ᐊᑐᖅᑕᐅᔪᓐᓇᕐᑐᒃᑯᑦ, ᓄᓇᒃᑯᕈᑎᕐᔪᐊᑦᑕ ᐊᖁᑎᒋᔪᓐᓇᖏᑕᖓᒍᑦ, 
ᑕᐅᕙᓂ ᐊᕗᕐᓯᔪᓐᓇᕐᓯᓚᐅᕐᐳᒍᑦ. ᓄᓇᓕᖕᓂᕐᒥᐅᑦ ᕿᓚᒥᑯᓗᒃ ᓇᐅᒃᑰᕈᓐᓇᕐᒪᖓᑕ ᖃᐅᔨᑎᑕᐅᑲᐅᑎᒋᔪᓐᓇᓕᕐᑐᑦ ᐊᑐᕐᓗᑎᒃ 
ᓄᓇᕐᔪᐊᒥᑦ ᓇᒦᒻᒪᖓᑦ ᓇᓗᓇᐃᕐᓯᔾᔪᑎᒥᒃ, ᐅᒃᑐᑎᒋᓗᒋᑦ ᒪᑯᐊ ᐊᕗᕐᓂᖅ ᑐᓴᐅᒪᔭᐅᔭᕆᐊᓕᖕᓂᒃ ᓄᓇᖑᐊᓕᐅᕐᓂᕐᒨᓕᖓᔪᓂᒃ. 
ᑕᒪᕐᒥᒃ ᐃᖃᓇᐃᔭᖃᑎᒌᒃᑐᑦ ᐃᓕᓴᕐᓯᓚᐅᕐᑐᑦ ᑖᓐᓇ ᐱᒋᐊᕐᑎᑦᑎᔾᔪᑕᐅᓵᓕᔪᓐᓇᕐᓂᖓᓂᒃ ᓄᐃᑦᓯᔾᔪᑕᐅᑲᓐᓂᓗᓂ ᐊᓯᖏᓐᓄᑦ 
ᓄᓇᓕᖕᓄᑦ ᓄᓇᕗᒻᒥᑦ.

ᐊᔾᔨᖁᑎ ᓇᓗᓇᐃᔭᐃᔪᖅ 1: ᓱᓪᓗᓖᑦ ᒪᓴᖕᓂᓕᐅᑉ ᓄᓇᐅᑉ ᓴᓂᐊᓃᑦᑐᑦ ᑖᓐᓇ 
ᐃᒥᖅᑕᕐᕕᐅᓲᑦ ᐊᕐᕕᐊᑉ ᐃᒥᖅᑕᕐᕕᖓᓄᑦ.



8

ᐊᔾᔨᖁᑎ ᓇᓗᓇᐃᔭᐃᔪᖅ 2 ᓄᑖᒥᒃ ᒥᖑᐊᕐᑕᐅᕋᑕᕐᓯᒪᔪᑦ ᖃᐅᔨᓴᕈᑏᑦ ᓴᓐᓂᖓᔪᓖᑦ 
ᓄᓇᓕᐅᑉ ᖃᓂᒋᔭᖓᓃᑦᑐᑦ ᖃᖓᑦᑕᕐᑎᑕᐅᓯᒪᔪᒃᑯᑦ ᐊᔾᔨᓕᐅᕈᑎᒧᑦ ᑕᑯᒃᓴᐅᑦᑎᐊᕐᑐᑦ. 
ᑕᑯᒃᓴᐅᔪᖅ ᓴᓐᓂᖓᔪᓕᐅᑉ ᕿᑎᐊᓂ ᓯᓚᕐᔪᐊᒥᑦ ᓇᓃᒻᒪᖓᑦ ᑎᒃᑯᐊᕐᓯᔾᔪᑎ ᐊᕝᕗᐃᕙᓪᓕᐊᔪᖅ 
ᓄᐊᑕᐅᕙᓪᓕᐊᔪᓂᒃ ᐊᑐᕐᑕᐅᔪᓐᓇᖃᑦᑕᓚᕐᑐᓂᒃ ᓇᓗᓇᐃᕐᓯᔾᔪᑕᐅᓗᑎᒃ ᓇᒦᓪᓚᕆᒃ 
ᐃᓂᖃᕐᒪᖔᑦ ᓄᓇᖑᐊᖅ ᐊᒻᒪᓗ ᑖᒃᑯᐊ ᐊᔾᔩᑦ ᐊᑐᕐᑕᐅᖃᑦᑕᕈᓐᓇᓚᕐᖢᑎᒃ ᓄᓇᖑᐊᓄᑦ 
ᐊᒻᒪᓗ ᒧᓂᓯᐹᓕᑎᒃᑯᑦ ᐸᕐᓇᒃᐸᓪᓕᐊᔭᖏᓐᓄᑦ.

 

ᓄᓇᐃᑦ ᖃᓄᐃᓕᖓᓂᖏᑦᑕ 
ᓱᕐᕋᒃᑕᐅᓴᕋᐃᓐᓂᖏᓐᓂᒃ ᖃᐅᔨᓴᕐᓂᖅ  

ᑕᓄᓪᑦ ᓚ. ᕗᐊᑉᔅ1,2 ᐊᒻᒪ ᑐᕆᕗ ᐱᐅᓪ2

1ᑲᓇᑕᒥᑦ ᓄᓇᖑᐊᓕᕆᓂᕐᒧᑦ ᖃᐅᔨᓴᕐᑏᑦ, ᒐᕙᒪᒃᑯᑦ ᐱᖁᔭᓕᐅᕐᑎᖏᑦ ᐅᔭᕋᖕᓂᐊᕐᓂᕐᒧᑦ
2ᓄᓇᒥᑦ ᐊᓪᓚᒃᑏᑦ, ᓂᐅᕙᐅᓐᓚᓐ ᐃᓕᓐᓂᐊᕐᕕᒃᔪᐊᖓ

ᔪᓚᐃ 2009-ᒥᑦ ᓄᓇᓕᒃᒧᑦ ᑎᑭᓯᒪᑎᓪᓗᑕ, ᑭᓱᑐᐃᓐᓇᕐᓂᒃ ᖃᐅᔨᓴᕐᓂᕐᒧᑦ ᐃᓚᒌᒃᑎᑦᑐᑦ ᓯᕗᓪᓕᕐᐹᒥᒃ ᖃᐅᔨᓴᕐᓂᖃᓚᐅᕐᑐᑦ 
ᓄᓇᐅᑉ ᖃᓄᐃᓕᖓᓂᖏᑦᑕ ᑕᕐᕋᑕᐅᓴᕋᐃᑦᑐᓇᕐᓂᖏᓐᓂᒃ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᐊᒻᒪᓗ ᐱᕈᕐᐸᓪᓕᐊᑎᑦᑎᓂᕐᒧᑦ 
ᐊᔪᕈᑕᐅᓕᕈᓐᓇᕐᑐᓂᒃ. ᓄᓇᖑᐊᕐᓂᒃ ᓇᓗᓇᐃᕐᓯᔭᕆᐊᖃᓚᐅᕐᑐᒍᑦ ᓄᓇᐃᑦ ᖃᓄᐃᓕᖓᓂᖏᓐᓂᒃ ᐊᒻᒪᓗ ᓄᓇᐅᑉ 
ᖃᓄᐃᓕᖓᓂᖏᓐᓂᒃ ᖃᐅᔨᓇᓱᐊᕐᓂᖃᕐᖢᑕ ᓄᓇᓕᐅᑉ ᑭᒡᓕᓕᒫᖓᓂᒃ ᐊᒻᒪᓗ ᓄᓇᐃᑦ ᖃᓄᐃᓕᖓᓂᖏᓐᓂᒃ 
ᓇᓗᓇᐃᕐᓯᔾᔪᑕᐅᔪᓐᓇᕐᓂᐊᕐᑐᓂᒃ ᐃᓂᓪᓚᖓᑦᑎᐊᖏᓂᐅᔪᓂᒃ ᓄᓇᒥ. ᒪᑯᓂᖓ ᐊᑐᖅᖢᑕ ᐊᔾᔨᒌᖏᑦᑐᓂᒃ ᑕᑯᒃᓴᐅᑦᑎᐊᕐᑐᓂᒃ 
ᖃᖓᑦᑕᕐᑎᑕᐅᓯᒪᔪᒃᑯᑦ ᐊᔾᔨᓕᐊᓂᒃ ᐊᒻᒪᓗ ᓄᓇᐃᓐᓇᕐᒥᒃ ᓇᐅᑦᑎᕐᓱᕐᓂᖃᖅᖢᑕ.

ᑕᐃᕝ ᕕᑕᕐ ᐊᒻᒪᓗ ᐃᖃᓇᐃᔭᖃᑎᒋᔭᖏᑦ ᓄᓇᕗᑦ ᒐᕙᒪᒃᑯᑦ ᓯᓚᑎᓕᕆᔨᒃᑯᖏᓐᓃᖓᕐᑐᑦ ᐃᑲᔪᕐᓂᖃᒻᒪᕆᓚᐅᕐᑐᑦ 
ᕿᒥᕐᕈᐊᖅᑎᖢᓂᑎᒍᑦ ᐊᖁᑎᐅᔪᓂᒃ ᐊᒻᒪᓗ ᓄᓇᓕᒋᔭᐅᔪᒥᑦ ᐅᓪᓘᖕᓄᑦ ᒪᕐᕉᖕᓄᑦ ᐱᒋᐊᓕᕐᑎᓪᓗᑕ. ᔨᐅᕆ ᐸᓂᒍᓂᐊᖅ ᐊᒻᒪᓗ 
ᑕᒪᔅ ᓱᓗᒃ ᐃᑲᔪᕐᓯᒻᒪᕆᓚᐅᕐᒥᔪᐃᑦ ᑐᓴᕐᑎᑦᑎᓪᓗᑎᒃ ᓄᓇᓕᖕᓂᕐᒥᐅᓂᒃ ᐃᓱᒫᓘᑎᒋᔭᐅᔪᓂᒃ ᐊᔪᕈᑕᐅᔪᓂᒡᓗ, ᑖᓇ ᓄᓇᕗᑦ 
ᒐᕙᒪᖓᑕ ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᑎᕋᕐᑎᖓᑦ (ᓴᒧᐃᓕ ᕗᐊᕼᐊᑉ, ᓄᓇᓕᓕᒫᓂᒃ ᐸᕐᓇᐃᔨ, ᐊᒻᒪᓗ ᕗᐃᓐ ᑎᔅᑎᓪ, 
ᓄᓇᓕᓕᒫᓄᑦ ᖃᐅᔨᒪᔨᒻᒪᕆᒃ ᓴᓇᓂᒃᑯᑦ) ᐊᑐᐃᓐᓇᐅᑎᑦᑎᑎᐊᓚᐅᕐᒥᔪᑦ ᖃᐅᔨᒪᔭᐅᔭᕆᐊᓕᒻᒪᕆᖕᓂᒃ ᒪᑯᓂᖓ 
ᐸᕐᓇᐃᔾᔪᑕᐅᓲᓂᒃ ᐊᒻᒪᓗ ᖃᐅᔨᒪᔭᐅᔭᕆᐊᓕᒪᕆᖕᓂᒃ ᓴᓇᓂᕐᒨᓕᖓᔪᓂᒃ, ᐃᓚᐅᑎᑕᐅᖏᓐᓂᐅᔪᓂᒃ 
ᐃᓂᐅᔪᓂᒃ, ᐊᒻᒪᓗ ᐊᓯᖏᓐᓂᒃ ᐊᔪᕈᑕᐅᔪᓂᒃ.

ᐊᖏᔫᑎᓂᒃ ᐊᔾᔨᒌᖏᑦᑑᑎᓂᒃ ᓄᓇᖓ ᖃᓄᐃᓕᖓᓂᖃᕐᒪᑦ ᐊᕐᕕᐊᓂᑦ, ᐊᕗᑎᓯᒪᔪᐃᑦ 
ᖃᐃᖅᓱᒑ ᓯᓚᑖᒍᑦ ᓴᕿᔭᕋᓗᐊᖅᖢᑎᒃ ᐊᒻᒪᓗ ᑐᐊᐸᐃᑦ ᖃᓪᓕᐅᑎᓯᒪᓕᕐᑐᑦ ᐃᒪᕐᒥᐅᑕᐃᑦ 
ᒥᑭᒃᑑᑏᑦ ᑐᐊᐸᐃᑦ ᐊᒻᒪᓗ ᐃᒻᒥᓂᒃ ᐱᕈᑐᖑᕐᓯᒪᔪᑦ ᑰᕕᕙᓪᓕᐊᕕᖃᖏᑦᑐᒦᑦᑐᑦ 
ᑕᑯᓴᐅᓂᖃᕐᑐᑦ ᐊᑯᓐᓂᖏᓐᓃᑦᑐᑦ ᓄᓇᐃᑦ ᐃᕗᓯᒪᔪᑦ ᖁᕙᕐᓯᒪᔪᐃᑦ ᓄᓇᐃᑦ. ᐃᒻᒥᓂᒃ 
ᐱᕈᕐᕕᐅᓯᒪᔪᑦ ᓇᓗᓇᖏᑦᑐᑦ ᓄᓇ ᐊᑖᒍᑦ ᓂᓚᖃᖕᓂᖓᓂᒃ ᖁᐱᓯᒪᓂᖏᑦᑎᒍᑦ 
ᐊᒻᒪᓗ ᓂᓚᖃᓕᕆᐊᓚᓚᕈᓇᐅᔪᖅ ᐊᖏᓂᕐᓴᒥᒃ ᑐᐊᐸᕋᓚᖑᓂᕐᓴᐅᑉ ᐃᓂᖓᓂᑦ 
ᐅᕙᓘᓐᓃᑦ ᐊᑖᓃᓂᕐᓴᑯᒃ ᐅᐱᕐᖔᑯᑦ ᐊᐅᒃᑕᕐᓂᖓᑕ ᖃᓕᕆᖕᓂᖓᒍᑦ. ᑖᒃᑯᐊ 
ᐃᔾᔪᑉ ᖃᓄᐃᓕᖓᓂᖏᑦ ᐊᑦᑕᕐᓇᕈᑕᐅᓕᕈᓐᓇᕐᑐᑦ ᐊᕿᒋᐊᕐᑕᑎᐊᖏᑐᐊᕈᑎᒃ; 

ᐅᒃᑑᑎᒋᓗᒍ ᑕᑯᓯᒪᔭᕗᑦ ᐃᓚᖏᑦ ᑐᐊᐸᖕᒥᑦ ᐃᓂᓕᐅᕐᑕᐅᓯᒪᔪᑦ ᓄᑖᓄᑦ ᐃᒡᓗᓄᑦ ᐅᕙᓘᓐᓃᑦ ᓄᑖᓄᑦ ᐃᒡᓗᒃᓴᓄᑦ 
ᑐᐊᐸᓕᕐᓯᒪᖏᓗᐊᕐᑑᔭᓚᐅᕐᑐᑦ ᐃᔾᔪᐃᑦ ᐊᑖᓂᑦᑐᑦ ᖁᐊᖑᑦᑎᐊᕈᑎᒃᓴᖏᓐᓂᒃ. ᐊᓯᖏᑦ ᐱᔭᕐᓂᖏᔾᔪᑕᐅᓯᒪᖕᒥᔪᑦ ᒪᑯᐊ ᑐᖓᕕᖓᑕ 
ᐃᓂᓪᓚᖓᓂᒃᓴᖓ ᐱᖃᓯᐅᑎᓗᒍ ᖁᐊᕐᒧᑦ ᑭᕕᒃᑕᐅᓯᒪᓂᖓ ᖃᓕᕇᓕᖅᑎᓯᒪᔪᑦ ᑐᖓᕕᒋᔭᐅᔪᖅ ᓄᓇᓕᖕᓂᑦ ᐃᒡᓗᖁᑎᒋᔭᐅᔪᓄᑦ 
ᐊᒻᒪᓗ ᐊᑑᑎᑲᓐᓂᑐᐃᓐᓇᕆᖃᕐᓂᖓ ᓄᓇᐅᑉ ᕿᕿᓐᓂᖓᓃᑦᑐᖅ ᑕᕆᐅᕐᒦᖓᕐᑐᖅ (ᐃᔾᔪᖅ ᓂᒡᓕᓇᕐᑐᖅ ᖁᐊᕐᕈᓐᓇᕐᑐᒥᒃ 
ᐃᒪᖃᖏᑦᑐᖅ).

ᐃᓱᒫᓗᒋᔭᐅᖃᑕᐅᔪᖅ ᓇᐅᑦᑎᕐᓱᕐᑕᐅᖃᓯᐅᔾᔭᐅᓚᐅᕐᑐᖅ ᐃᒻᒪᒃᑎᒃᐸᓪᓕᐊᔪᐃᑦ ᐃᒪᐃᔭᐃᔪᑎᖃᖏᓗᐊᕐᓂᖓᓄᑦ. ᓂᑯᕕᖓᓂᕐᒦᑦᑐᐃᑦ 
ᐃᒪᐃᑦ ᐊᐅᒃᑎᑦᑎᔪᓐᓇᕐᒪᑕ ᕿᕿᓐᓯᒪᔪᒥᒃ ᓄᓇᒥᒃ. ᓯᑐᖃᕐᕕᖃᖏᓗᐊᑐᐃᓐᓇᕆᐊᖃᕐᖢᓂᓗ ᐃᒪᕐᒥᐅᑕᒥᑦ ᒪᕋᓕᖕᒦᑐᒥᒃ 
ᓯᑐᖃᕐᒦᑐᓂᒃ. ᑕᕆᐅᑉ ᓯᕕᑐᓂᖓ ᑲᑕᒃᐸᓪᓕᐊᓂᖃᕐᑐᖅ ᐊᕐᕕᐊᓂᑦ ᑕᑯᔪᓐᓇᕐᓯᓚᐅᕐᑕᕗᑦ ᓯᒡᔭᒥᑦ ᓄᖑᑎᑦᑎᕙᓕᐊᔪᖅ ᓄᓇᓕᐅᑉ 
ᓯᒡᔭᖓᓂᑦ ᐊᒻᒪᓗ ᓄᕗᐊᓂᑦ. ᑖᓐᓇ ᑕᐃᒪᐃᓕᓯᒪᔪᖅ ᐊᓄᕋᕐᔪᐊᕐᑎᓪᓗᒍ ᒪᓪᓕᕐᔪᐊᖃᑦᑕᕐᖢᓂ, ᐊᑦᑕᕐᓇᕐᓯᑐᐃᓐᓇᕆᐊᓕᒃ ᓯᕗᓂᕐᒥᑦ 
ᐊᑯᓂᐅᓂᕐᓴᖅ ᑕᕆᐅᖅ ᐃᒪᐅᓲᔭᖃᑦᑕᓕᕐᓂᖓᓄᑦ, ᑕᕆᐅᖅ ᓯᑯᓇᓵᖃᑦᑕᓕᕐᓂᖓᓄᓗ.

ᑭᓱᑐᐃᓐᓇᕐᓂᖅ ᖃᐅᔨᓴᕐᓃᑦ ᐊᒻᒪᓗ 
ᖃᐅᔨᒪᓂᕐᒥᒃ ᑕᐅᖅᓯᖃᑎᒌᕐᓂᖅ 

ᑐᑭᒧᐊᕈᑎᐅᓯᒪᕗᖅ ᓱᖏᐅᑎᓴᕐᓂᕐᒧᑦ 
ᐸᕐᓇᐃᓂᕐᒥᒃ 

ᖃᐅᔨᓴᕐᓯᒪᔭᑎᓂᑦ ᖃᐅᔨᒪᔭᑦᑎᓐᓂᓪᓗ ᑕᐅᖅᓯᖃᑎᒌᖕᓂᕆᓚᐅᕐᑕᕗᑦ ᐊᕐᕕᐊᓂᑦ ᓄᐃᑎᑦᑎᓂᐅᓯᒪᕗᖅ ᓯᓚᐅᑉ 
ᐊᓯᔾᔨᕐᐸᓕᐊᓂᖓᓄᑦ ᓱᖏᐅᑎᓴᕐᓂᕐᒧᑦ ᐊᐅᓚᔾᔭᒋᐊᕈᑎᒃᓴᓂᒃ ᐸᕐᓇᐃᓂᖅ ᐊᕐᕕᐊᓂᑦ ᐱᕙᓪᓕᐊᑎᑕᐅᓪᓗᑎᒃ 

ᒪᕐᕈᖕᓄᑦ ᐸᕐᓇᐃᔨᐅᔪᖕᓄᒃ ᑲᓇᑕᒥ ᐃᖃᓇᐃᔭᕐᕕᐅᔪᖅ ᐸᕐᓇᐃᔨᓄᑦ. ᐅᖃᓕᒫᒐᒃᓴᐃᑦ ᐊᑖᓂᑦ ᓇᓗᓇᐃᔭᕐᓯᒪᕗᑦ 
ᓴᕿᑕᐅᓂᖏᑦᑕ ᐸᕐᓇᒃᑕᐅᓯᒪᔪᐃᑦ ᐊᑐᓂᑦ ᐸᕐᓇᐃᔩᖕᓄ ᐊᒻᒪᓗ ᓄᓇᓕᖕᓂᕐᒥᐅᓄᑦ ᐃᓱᒪᒋᔭᐅᔪᑦ 

ᐅᖃᐅᑕᐅᓯᒪᔪᓄᑦ. 

ᐊᕐᕕᐊᑦ ᓄᓇᕗᑦ: ᑲᓇᑕᒥ 
ᐃᖃᓇᐃᔭᕐᕕᐅᔪᖅ ᐸᕐᓇᐃᔨᓄᑦ 

ᓄᓇᓕᖕᓂᕐᒥᐅᓂᒃ 
ᖃᐅᔨᒋᐊᕐᕕᖃᕐᓂᖅ ᐸᕐᓇᐃᓂᕐᓗ 

Michael Sullivan 1,2, and Karen Nasmith 1,3

1 Canadian Institute of Planners 
2 Nuna Burnside Engineering and Environmental Ltd. 

3 Planning Alliance

ᐱᓕᕆᐊᕆᔭᑦᑎᓐᓄᑦ ᑐᕌᒐᕆᓗᐊᖑᐊᓚᐅᕐᑕᕗᑦ ᓄᓇᓕᖕᓂᕐᒥᐅᓂᒃ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓂᒃ 
ᖃᐅᔨᒪᓕᕐᑎᑦᑎᕚᓕᕈᒪᓪᓗᑕ ᐊᒻᒪᓗ ᕼᐊᒻᓚᑦᑯᓐᓂᑦ ᐃᑲᔪᕈᒪᓪᓗᑕ ᖃᓄᐃᓕᐅᕈᓐᓇᕋᔭᕐᒪᖔᑕ 
ᓄᓇᓕᖕᒥᑦ ᓱᕐᕋᒃᑕᐅᔪᖃᕐᓂᕐᐸᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ. ᑖᓐᓇ ᐱᓕᕆᐊᕆᑎᓪᓗᑎᒍᑦ 
ᐱᒋᐊᕈᑎᒋᓕᓚᐅᕐᓯᒪᔭᕗᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓱᖏᐅᑎᓴᕐᓂᕐᒧᑦ ᐸᕐᓇᐃᔾᔪᔨᓂᕐᒥᒃ 
ᐊᕐᕕᐊᑦ ᕼᐊᒻᓚᑦᑯᖏᓐᓂᑦ. ᑖᓐᓇ ᐱᓕᕆᐊᖑᔪᖅ ᐃᖃᓇᐃᔮᕆᔭᐅᓚᐅᕐᑐᖅ ᐱᔪᓐᓇᐅᑎᓕᒻᒪᕆᖕᓄᑦ 
ᐸᕐᓇᐃᔨᓄᑦ ᑭᐅᕋᓐ ᓇᓯᒥᑦ ᐊᒻᒪᓗ ᒪᐃᑯᓪ ᓱᓕᕙᓐ, ᐃᑲᔪᕐᑎᖃᖅᖢᑎᒃ ᒥᓯᐅᓪ ᑐᕋᓕᒥᒃ, ᐊᑐᓂᑦ 

ᐊᑭᓕᖅᓱᖅᑕᐅᖏᖢᑎᒃ ᐃᖃᓇᐃᔭᓚᐅᕐᑐᑦ ᐅᑯᑎᒎᕐᖢᑎᒃ ᑲᓇᑕᒥᑦ ᐃᖃᓇᐃᔭᕐᕕᐅᔪᖅ ᐸᕐᓇᐃᔨᓄᑦ  
(CIP). 

ᐱᓕᕆᓂᕆᔭᕗᑦ ᐱᒋᐊᕐᓂᖃᓚᐅᕐᑐᖅ ᒫᔾᔨ 2009-ᒥᑦ ᓄᓇᓕᐅᔪᒧᑦ ᑕᓕᒪᐃᕐᓱᕐᖢᑕ 
ᐊᐅᓪᓚᖃᑦᑕᖅᖢᑕ 14 ᑕᖅᑮᑦ ᐃᓗᐊᓂ, ᐃᓱᓕᖢᒍ ᔫᓂ 2010-ᒧᑦ. ᐊᐅᓪᓚᕐᓂᑕᒫᑦ, ᐸᕐᓇᐃᔩᑦ 
ᑲᑎᒪᑎᑦᑎᖃᑦᑕᓚᐅᕐᑐᑦ ᐊᐱᖅᓱᖃᑦᑕᖅᖢᑎᒡᓗ ᐃᓚᒌᓇᕐᑎᖅᑐᓂᒃ, ᓇᓗᓇᐃᕐᓯᓇᓱᒃᖢᑎᒃ ᐊᒻᒪᓗ 
ᐅᖃᐅᓯᖃᕐᖢᑎᒃ ᓯᓚᐅᑉ ᐊᓯᔾᔨᕐᐸᓪᓕᐊᓂᖓ ᖃᓄᖅ ᓱᕐᕋᐃᕙᓪᓕᐊᖕᒪᖔᑦ ᓇᓗᓇᐃᕐᓯᓪᓗᑎᒃ. ᑖᒃᑯᐊ 
ᐸᕐᓇᐃᓂᕐᒧᑦ ᐃᓚᒌᑦ ᐃᓕᓐᓂᐊᖅᑎᓂᒃ ᓵᓚᒃᓴᕋᓱᒃᑎᑦᑎᓚᐅᕐᒥᔪᑦ ᑎᑎᕋᐅᔭᕐᓂᒃᑯᑦ, ᓈᓚᐅᑎᑯᑦ 
ᐅᖃᓛᑎᑦᑎᖃᑦᑕᖅᖢᑎᒃ ᐊᒻᒪᓗ ᓯᓚᒥ ᐃᒐᓪᓗᑎᒃ ᓂᕆᑎᑦᑎᓂᖓᑦ ᐱᔭᕆᕐᑕᐅᔪᓐᓇᑦᑎᐊᓚᐅᕐᒥᔪᖅ.

ᔪᓚᐃ 2009-ᒥᑦ, ᑭᓱᑐᐃᓐᓇᓂᒃ ᖃᐅᔨᓴᕐᑎᒻᒪᕇᑦ ᐅᑯᓄᖓ ᒪᓕᒐᓕᐅᕐᑏᑦ ᐅᔭᕋᖕᓂᐊᕐᓂᕐᒧᑦ ᑲᓇᑕᒥᑦ 
ᐅᕙᑦᑎᓂᒃ ᒪᓕᓚᐅᕐᑐᑦ ᐊᕐᕕᐊᓄᑦ ᖃᐅᔨᓴᖃᑕᐅᔭᕐᑐᖅᖢᑎᒃ. ᐱᓕᕆᖃᑎᒋᖕᓂᖓᑦ ᐸᕐᓇᐃᔨᒻᒪᕇᑦ, ᑕᒪᑐᒧᖓᓗ 
ᐃᓚᐅᖃᑕᐅᔪᑦ ᐊᒻᒪᓗ ᑭᓱᑐᐃᓐᓇᓂᒃ ᖃᐅᔨᓴᕐᑎᒻᒪᕇᑦ  ᓴᕿᑎᑦᑎᔾᔪᑕᐅᓚᐅᕐᑐᖅ ᐸᕐᓇᐃᓯᒪᐅᑎᒃᓴᓂᒃ.

ᐊᕐᕕᐊᓂᑦ ᓱᕐᕋᒃᑕᐅᓂᖃᑐᐃᓐᓇᕆᐊᖃᕐᑐᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᒪᑯᐊ: 

1. ᓄᓇᓕᒃ ᐊᒃᑐᖅᑕᐅᑐᐃᓐᓇᕆᐊᓕᒃ ᑕᕆᐅᑉ ᖃᕝᕙᓯᖕᓂᖓ ᐊᓯᔾᔨᕐᐸᓪᓕᐊᓂᖓᓄᑦ;
2. ᓄᓇᐅᑉ ᐊᕿᒃᓯᒪᓂᖓ ᐊᑦᑕᕐᓇᕐᓯᑐᐃᓐᓇᕆᐊᓕᒃ ᐱᖃᓯᐅᑎᓪᓗᒋᑦ ᓄᓇᐅᑉ ᕿᕿᓐᓂᖓ ᐊᐅᒃᐸᓪᓕᐊᓂᖓᓄᑦ ᐊᒻᒪᓗ 

ᐊᓯᔾᔨᕐᑐᕐᐸᓪᓕᐊᓂᖓᓄᑦ; 
3. ᐃᒪᐅᑉ ᐊᑐᐃᓐᓇᐅᓂᖓ ᓱᕐᕋᒃᑕᐅᔪᖅ 

ᑕᕆᐅᑉ ᖃᕝᕙᓯᖕᓂᖓ ᐳᖅᑐᓯᕙᓪᓕᐊᒐᓗᐊᕐᑎᓪᓗᒍ, ᐊᕐᕕᐊᑦ ᓄᓇᖓ ᖁᕝᕙᕐᐸᓪᓕᐊᔪᖅ ᓱᒃᑲᔪᒥᒃ 
ᑭᖑᓪᓕᕐᐹᒥᑦ ᐊᐅᔪᐃᑦᑐᕕᓃᑦ ᐊᔭᒃᓯᓯᒪᔪᓐᓃᕐᓂᖏᓐᓄᑦ. ᑖᓐᓇ ᑕᐃᒪᐃᓐᓂᖓᓄᑦ ᑕᕆᐅᖅ 
ᖃᕝᕙᓯᖕᓂᖓᓂᑦ ᑲᑕᒃᐸᓪᓕᐊᖂᔨᑎᑦᑎᕗᖅ. ᑭᓱᑐᐃᓐᓇᓂᒃ ᖃᐅᔨᒪᔪᒻᒪᕇᑦ ᑭᓯᐊᓂ ᖃᐅᔨᒪᖕᖏᑦᑐᑦ 
ᖃᓄᑎᒋ ᑖᓐᓇ ᑲᔪᓯᑎᒋᓂᖃᕐᓂᐊᕐᒪᖔᑦ. ᓄᓇᐅᑉ ᐊᕿᒃᓯᒪᓂᖏᑦ ᐊᑦᑕᕐᓇᕐᓯᕙᓪᓪᓕᐊᕗᑦ ᓄᓇᐅᑉ 
ᕿᕿᓐᓂᖓ ᐊᐅᒃᐸᓪᓕᐊᓂᖓᓄᑦ ᐊᑭᒃᑐᑲᓐᓂᕈᑕᐅᕗᖅ ᓴᓇᔭᐅᔪᑎᐅᖃᑦᑕᕐᑐᓄᑦ ᐃᒡᓗᐃᑦ ᑐᖓᕕᖏᑦ 
ᐊᐅᓚᔾᔭᒃᐸᓪᓕᐊᖃᑦᑕᕐᓂᖏᓐᓄᑦ ᐊᒻᒪᓗ ᐊᖅᑯᑏᑦ ᖁᐊᕐᒧᑦ ᑭᕕᒃᑕᐅᓯᒪᓂᖃᕐᑐᓄᑦ. 

ᐃᒡᓗᐃᑦ ᑐᖓᕕᖏᓐᓄᑦ ᐊᕿᒃᓯᒋᐊᕈᑎᐅᖃᑦᑕᕐᑐᑦ ᐊᑭᖏᑦ ᐊᑭᒃᑐᕐᐸᓪᓕᐊᔪᑦ. 

ᓄᓇᐅᑉ ᕿᕿᓐᓂᖓ ᖁᐊᖑᔪᓐᓃᕐᐸᓪᓕᐊᓂᖓᓄᑦ ᓯᕗᓂᕐᒥᑦ ᓱᕐᕋᐃᓂᖃᑐᐃᓐᓇᕆᐊᓕᒃ 
ᖁᕐᕕᖕᓄᑦ ᑯᕕᕐᑕᕐᕕᐅᖃᑦᑕᕐᑐᒥᒃ ᐊᒻᒪᓗ ᐃᒥᖅᑕᕐᕕᖕᒥᑦ  ᕿᕿᓐᓂᕐᒥᑦ ᐃᑭᐊᕐᒥᖃᓲᖑᖕᒪᑎᒃ ᐃᒥᖅ ᐊᒻᒪᓗ ᓱᕈᕐᓇᕐᑐᖅᒥᑦ 
ᐃᕐᖓᕐᑕᐃᓕᔾᔪᑎᐅᓗᑎᒃ.

ᐸᕐᓇᐃᕙᓪᓕᐊᓂᖃᕐᑎᓪᓗᑕ, ᐃᓄᐃᑦ ᖃᐅᔨᒪᔭᑐᖓᖏᑦᑎᒍᑦ ᓇᓗᓇᐃᕐᑕᐅᓚᐅᕐᑐᖅ ᑕᕆᐅᖅ ᓯᑯᐃᕐᓵᓕᓂᕐᓴᐅᖃᑦᑕᓕᕐᓂᖓᓂᒃ 
ᖁᐊᕐᓇᓵᕐᓂᕐᓴᐅᖃᑦᑕᓕᕐᓂᖓᓂᒡᓗ, ᑕᑯᔭᐅᕙᖏᑦᑐᐃᓪᓗ ᓄᑖᑦ ᐅᒪᔪᐃᑦ ᑕᑯᔭᐅᖃᑦᑕᓕᕐᖢᑎᒃ, ᐆᒪᔪᐃᓪᓗ ᑕᒡᔪᐊᖅᓂᖓᑦ 
ᓱᕐᕋᒃᑕᐅᕙᓪᓕᐊᓕᕐᒥᔪᖅ ᓄᓇᐅᑉ ᕿᕿᓐᓂᖓ ᐊᐅᒃᐸᓪᓕᐊᓂᖓᓄᑦ, ᐊᖑᓇᓱᒃᑏᑦ ᐊᑦᑕᕐᓇᖏᑦᑐᒥᓂᖓᑦ ᓱᕐᕋᒃᑕᐅᓯᒪᔪᖅ 
ᐊᑦᑕᕐᓇᕐᓯᕙᓪᓕᐊᓂᖓᓄᑦ ᓄᓇ ᑕᕆᐅᕐᓗ ᐃᖏᕐᕋᕕᒋᔭᕆᐊᒃᓴᖅ.

ᐊᕐᕕᐊᑦ ᓱᖏᐅᑎᓴᐅᑎᒋᔪᓐᓇᕐᑕᖏᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓇᓗᓇᐃᕐᑕᐅᓚᐅᕐᑐᑦ ᐸᕐᓇᐃᔨᓄᑦ ᒪᑯᐊ ᐃᓚᐅᖃᑕᐅᓪᓗᑎᒃ:
• 
• ᓄᓇᓕᐅᑉ ᐊᓯᐊᓃᖓᕐᑐᓂᒃ ᐃᓕᑦᓯᓗᑎᒃ ᓱᖏᐅᑎᓴᕐᓂᕐᒧᑦ ᐊᕿᒃᓯᒪᐅᑎᒃᓴᓕᐊᕆᓯᒪᔭᖏᓐᓂᒃ ᐊᒻᒪᓗ 

ᖃᐅᔨᒪᔭᐅᔪᒃᓴᓂᒃ ᑕᐅᖅᓰᖃᑎᒌᒡᓗᑎᒃ,
• ᕿᒥᕐᕈᓗᑎᒃ ᓄᓇ ᐱᕈᕐᑐᖏᓪᓗ ᐊᐅᓚᔾᔭᒃᑕᐅᓚᐅᕐᓯᒪᖏᑦᑐᒥᒃ ᐊᓯᖏᓐᓂᒡᓗ ᒪᑭᑕᒐᓱᐊᕐᓂᕐᒧᑦ 

ᐱᕙᓪᓕᐊᔪᓂᒃ ᐱᕕᒃᓴᐅᔪᓐᓇᕐᑐᓂᒃ, ᐊᒻᒪᓗ
• ᐃᓄᐃᑦ ᖃᐅᔨᒪᔭᑐᖃᖏᑦ ᐃᓄᑐᖃᕐᓄᑦ ᖃᐅᔨᑎᑦᑎᔾᔪᑕᐅᖃᑦᑕᕐᓗᑎᒃ ᒪᒃᑯᒃᑐᓄᑦ.

ᑐᓴᒐᒃᓴᓕᐊᕆᓛᕐᒥᔭᑦᑎᓐᓂᑦ ᑐᓴᐅᒪᑎᒃᑲᓐᓂᖃᑦᑕᕐᓂᐊᕐᐸᑦᑎᒋᑦ ᐱᕙᓪᓕᐊᓂᕆᔭᑦᑎᓐᓂᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᓱᖏᐅᑎᓴᐅᑎᒃᓴᖏᓐᓄᑦ ᐊᕐᕕᐊᑉ. 

ᓈᒻᒪᒋᔭᐅᓂᖓ ᐸᕐᓇᒃᑕᐅᓯᒪᐅᑎᒃᓴᖅ 
ᐊᕐᕕᐊᓄᑦ

ᔫᓂ 7-ᒥᑦ 9-ᒧᑦ 2010, ᑕᓪᓕᒪᒋᔭᐅᓪᓗᓂ ᑭᖑᓪᓕᕐᐹᕆᔭᐅᓪᓗᓂᓗ ᓄᓇᓕᖕᒥᑦ ᐳᓚᕐᓂᐅᓚᐅᕐᑐᖅ ᐊᕐᕕᐊᓂᑦ ᓯᓚᐅᑉ 
ᐊᓯᔾᔨᕐᐸᓪᓕᐊᓂᖓᓄᑦ ᓱᖏᐅᑎᓴᕐᓂᕐᒧᑦ ᐱᓕᕆᖃᑎᒌᖕᓂᐅᔪᒧᑦ. ᓄᓇᕗᑦ ᒐᕙᒪᖓᑕ ᐃᖃᓇᐃᔭᖅᑎᖏᑦ ᐊᕙᑎᓕᕆᔨᒃᑯᓐᓄᑦ ᐊᒻᒪᓗ 
ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐊᒻᒪᓗ ᒐᕙᒃᑯᓐᓂᑦ ᐱᒍᔾᔨᕕᐅᔪᑦ ᐃᓚᐅᖃᑎᖃᓚᐅᕐᑐᑦ ᑲᓇᑕᒥᑦ ᐃᖃᓇᐃᔭᕐᕕᐅᔪᖅ 
ᐸᕐᓇᐃᔨᒃᓄᑦ ᐸᕐᓇᒃᑎᖁᑎᖏᓐᓂᒃ ᒪᐃᒃ ᓱᓕᕙᓐᒥᑦ ᐊᒻᒪ ᒥᓯᐅᓪ ᑐᕋᐃᓕᒥᑦ ᐊᕐᕕᐊᓂᑦ ᐊᔾᔨᒌᖏᑦᑐᓂᒃ ᑭᖑᓪᓕᕐᐹᒥᒃ 
ᖃᐅᔨᒃᑲᐃᓂᖃᕐᑎᓪᓗᒋᑦ ᐊᒻᒪᓗ ᓄᓇᓕᖕᓂᕐᒥᐅᓄᑦ ᑕᑯᒃᓴᐅᑎᑦᑎᓂᖃᕐᑎᓪᓗᒋᑦ ᑭᖑᓪᓕᕐᐹᒥᒃ ᐱᔭᕆᕐᓯᒪᓕᕐᑕᒥᓂᒃ, ᐆᒥᖓ ᐊᕐᕕᐊᓂᑦ 
ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓱᖏᐅᑎᓴᐅᑎᒃᓴᓂᒃ ᐸᕐᓇᐃᓂᖅ ᑕᑯᒃᓴᐅᑎᑕᐅᓚᐅᕐᑐᖅ ᐊᔾᔨᒌᖏᑦᑐᓄᑦ ᐱᓕᕆᓂᐅᔪᓄᑦ ᓄᓇᓕᖕᒥᑦ 
ᑕᑯᔭᐅᖁᓪᓗᑎᒍᑦ ᑭᖑᓪᓕᕐᐹᒥᑦ ᓴᕿᑎᑦᓯᒋᐊᕐᖓᕈᑎᒃ ᐊᒻᒪᓗ ᓄᓇᓕᖕᓂᕐᒥᐅᓂᒃ ᐃᓚᐅᖃᑕᐅᔪᓂᒃ ᐊᒻᒪᓗ ᓄᓇᖃᖃᑕᐅᔪᓂᒃ 

ᑐᓴᖅᑎᑕᐅᔪᓐᓇᕈᒪᓪᓗᑕ ᐃᓱᒪᒋᔭᖏᓐᓂᒃ.

ᔫᓂ 7-ᒥᑦ ᐅᓐᓄᒃᑯᑦ ᓄᓇᓕᖕᓂᕐᒥᐅᑦ ᓯᕗᓪᓕᕐᐹᒥᑦ ᓴᕿᑎᑦᑎᕕᐅᓚᐅᕐᑐᑦ. ᐊᕐᕕᐊᕐᓂᒥᐅᑦ ᐃᓄᑐᖃᖁᑎᖏᑦ 
ᖃᐃᖁᔭᐅᓯᒪᓚᐅᕐᑐᑦ ᐃᓚᐅᖃᑕᐅᖁᔭᐅᓪᓗᑎᒃ “ᑏᑐᕆᐊᕐᑐᕐᓯᒪᔪᑦ ᐃᓄᑐᖃᐃᑦ”,  ᑲᓇᑕᒥᑦ 
ᐃᖃᓇᐃᔭᖅᑎᖁᑎᖏᑦ ᐸᕐᓇᐃᓂᕐᒧᑦ ᒪᐃᒃ ᒥᓯᐅᓪᓗ ᑭᖑᓪᓕᕐᐸᕐᒥᑦ ᓴᕿᑎᑦᑎᒋᐊᕐᖓᕈᑎᖓᓐᓂᒃ 
ᐊᒥᖄᖃᑎᖃᓚᐅᕐᑐᑦ ᐊᒻᒪᓗ ᐃᓚᐅᖃᑕᐅᔪᓂᒃ ᐃᓱᒪᒋᔭᖏᓐᓂᒃ ᐅᖃᐅᓯᖃᕐᑎᓪᓗᒋᑦ ᓈᓚᒃᖢᑎᒃ. ᓘᓯ, 
ᐃᓄᑐᖃᖅ ᓄᓇᓕᖕᒥᐅᑐᖃᖅ ᐊᒻᒪᓗ ᐅᓐᓅᖕᒥᑦ ᐅᖃᖅᑎᒋᔭᐅᓚᐅᕐᖢᓂ, ᐊᒥᓱᓂᒃ ᐅᓂᒃᑳᖃᑦᑕᓚᐅᕐᑐᖅ 
ᐊᑑᑎᓯᒪᔭᒥᓂᒃ ᐱᕈᕐᐸᓪᓕᐊᓂᕆᓯᒪᔭᒥᓂ ᐊᕐᕕᐊᑦ ᖃᓂᒋᔭᖓᓂ ᓄᓇᐅᔪᒥ. ᐊᑑᑎᓕᒻᒪᕆᖕᓂᒃ ᑕᑯᓯᒪᔭᒥᓂᒃ 
ᐊᓯᔾᔨᕐᓯᒪᓕᕐᑐᓂᒡᓗ ᐅᔾᔨᕆᓯᒪᔭᒥᓂᒃ ᐊᕐᕕᐊᓂᑦ ᖃᐅᔨᑎᑦᑎᓚᐅᕐᑐᖅ - ᐊᓯᔾᔨᕐᓯᒪᓕᕐᓂᖏᑦ ᓯᓚᐅᑉ ᐱᐅᓯᖓ, 

ᑕᕆᐅᑉ ᖃᕝᕙᓯᖕᓂᖓ ᐊᕐᕕᐊᑉ ᓯᒡᔭᖓᓂᑦ, ᓄᓇᓕᖕᓂᑦ ᐆᒪᔪᖁᑎᒋᔭᐅᔪᑦ ᑖᒃᑯᐊ ᐃᓚᐃᓐᓇᖏᑦ ᐱᔾᔪᑕᐅᔪᑦ ᐅᖃᐅᓯᐅᓚᐅᕐᑐᑦ 
ᓄᓇᓕᖕᒧᑦ ᐸᕐᓇᐃᓯᒪᐅᑎᒃᓴᓄᑦ ᑐᕌᖓᓪᓗᑎᒃ.

ᐃᑲᔪᕐᑕᐅᓪᓗᑕ ᐃᑲᔪᖅᓱᖅᑕᐅᓪᓗᑕᓗ ᐊᒥᓱᓄᑦ ᓄᓇᓕᖕᒥᑦ ᐃᓚᐅᖃᑕᐅᔪᓄᑦ, ᑭᖑᓪᓕᕐᒥᑦ ᓄᓇᓕᖕᓂᕐᒥᐅᓕᒫᓂᒃ ᑲᑎᒪᑎᑦᑎᓚᐅᕐᑐᒍᑦ 
ᐊᐃᑉᐹᖑᑎᓪᓗᒍ ᐅᓐᓄᒃᑯᑦ ᓴᕿᔭᖅᑎᑦᑎᓂᖃᕐᑎᓪᓗᑕ ᐊᕐᕕᐊᓂᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓱᖏᐅᑎᓴᐅᑎᒃᓴᓄᑦ ᐸᕐᓇᐃᓂᖅ. 
ᐊᒥᓱᓄᓪᓗ ᐃᓚᐅᖃᑕᐅᓂᐅᓚᐅᕐᒥᔪᖅ ᓯᓚᒥᑦ ᓂᕆᑎᑦᑎᓂᕗᑦ ᑐᒃᑐᓂᒃ ᐆᔪᕐᑐᕐᑎᑦᑎᓪᓗᑕ, ᕼᐊᑦ ᑕᒡᔅᓂᓪᓗ ᕼᐊᓐᐳᒍᓂᒡᓗ, 
ᓄᓇᓕᖕᓂᕐᒥᐅᑦ ᐃᓚᐅᖃᑕᐅᖁᔭᐅᓚᐅᕐᑐᑦ ᕿᒥᕐᕈᖁᔭᐅᓪᓗᑎᒃ ᐸᕐᓇᒃᑕᐅᓯᒪᔪᓂᒃ ᐊᒻᒪᓗ ᐃᒡᓘᑉ ᐊᑭᓐᓇᖓᓄᐊᕐᑎᕆᖁᔭᐅᓪᓗᑎᒃ 
ᐅᓐᓄᒃᐸᑦ ᐱᖑᐊᓚᐅᖏᓐᓂᖏᓐᓂᒃ, ᓵᓚᒃᓴᐅᓯᐊᖃᑦᑕᕐᖢᑎᒃ ᒧᒥᖅᖢᑎᒡᓗ.

ᐸᕐᓇᐃᓂᕆᔭᕗᑦ ᐱᐅᒋᔭᐅᒻᒪᕆᓚᐅᕐᑐᖅ ᐃᓚᐅᖃᑕᐅᔪᓄᑦ, ᑕᑯᔭᒃᓴᖃᕐᕕᒋᔭᕗᓪᓗ ᑭᐳ ᐅᐸᒃᑕᐅᑲᑕᐃᓐᓇᖃᑦᑕᖅᖢᓂ ᑕᒪᑐᒥ 
ᖃᐅᔨᔪᒪᔪᓄᑦ, ᐅᖃᓕᒫᒐᒃᓴᓕᒫᑦᑎᐊᓪᓗ ᑕᒪᑐᒧᖓᐅᓕᖓᔪᑦ ᓄᖑᑕᐅᓚᐅᖅᑐᑦ. ᓕᓐᑕ, ᐊᕐᕕᐊᓂᕐᒥᐅᑕᑐᖃᖅ ᐅᖃᓚᐅᖅᑐᖅ: 
“ᖁᕕᐊᓇᕐᑐᖅ ᐊᒥᓱᓂᒃ ᑕᑯᒋᐊᒥᒃ ᐃᓄᖕᓂᒃ ᖃᐃᔪᓂᒃ ᒧᒥᕐᕕᖕᒧᑦ, ᐊᒻᒪᓗ ᑭᖑᓪᓕᕐᐹᒥᑦ ᐸᕐᓇᒃᑕᐅᔪᖅ ᐅᖃᓕᒫᒐᖅ ᖁᕕᐊᒋᒻᒪᕆᒃᑕᕋ, 
ᖃᐅᔨᒃᑲᓐᓂᕈᒪᕗᖓ ᓄᓇᒋᔭᓐᓅᓕᖓᔪᒥᒃ.” ᐅᓐᓄᒋᔭᐅᔪᖅ ᐱᐅᒋᔭᐅᒻᒪᕆᓚᐅᕐᑐᖅ ᖁᕕᐊᒋᔭᐅᑦᑎᐊᖅᖢᓂᓗ.

ᑭᖑᓪᓕᕐᐹᒥᑦ ᐊᕿᒋᐊᕐᑕᐅᔾᔪᑏᑦ ᐸᕐᓇᐃᓂᐅᔪᒧᑦ ᐊᕿᒃᑕᐅᓚᐅᕐᑐᑦ ᐃᒪᐃᓕᒋᐊᑲᓐᓂᖁᔭᐅᔪᑦ ᒪᓕᒃᖢᒋᑦ ᑕᐃᑲᓂ ᑲᑎᒪᓂᐅᓚᐅᕐᑑᖕᓂᒃ.

ᐱᖓᔪᐊᑦ ᐅᓐᓄᖓᓂ ᓯᕗᓪᓕᖅᐹᖅᓯᐅᑦ ᑎᑎᕋᖅᑕᐅᔪᖅ ᑖᔅᓱᒧᖓ ᐊᕐᕕᐊᒥ “ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᑐᓕᖅᐸᓪᓕᐊᓂᕐᒧᑦ 
ᐱᕙᒌᔭᐅᑦ” ᑐᓐᓂᖅᑯᑕᐅᓚᐅᖅᑐᖅ ᐊᕐᕕᐊᒥᐅᑦ ᕼᐋᒻᒪᓚᖓᑦᑕ ᑲᑎᒪᔨᖏᓐᓄᑦ. CIP-ᒧᑦ ᐱᕙᒌᔭᖅᑏᑦ ᓇᓗᓇᐃᔭᖅᖢᑎᒃ 
ᓴᖅᑭᔮᖅᑎᑦᑎᓚᐅᕐᒪᑕ ᐊᒻᒪᓗ ᐅᖃᒪᔭᓚᐅᑲᒃᖢᑎᒃ ᑕᒪᑐᒧᖓ, ᕼᐋᒻᒪᓚᖓᑦᑕ ᑲᑎᒪᔨᙱᑦ ᓈᒪᒃᓴᓚᐅᖅᑐᑦ ᐱᕙᒌᔭᐅᑎᒥᒃ ᐊᒻᒪᓗ 
ᐊᖏᖃᑎᖃᖅᖢᑎᒃ ᐃᓚᓕᐅᔾᔨᓂᐊᕐᓂᕋᖅᖢᑎᒃ ᐊᑐᓕᖁᔭᐅᓇᔭᖅᑐᓂᒃ ᓯᕗᓂᒃᓴᒥ ᓄᓇᓕᖕᓂ ᐱᕙᒌᔭᕐᓂᕐᒧᑦ ᐱᓕᕆᐊᖑᓯᒋᐊᖅᑐᓂᒃ. 
ᐊᒥᓱᑦ ᐱᓪᓗᐊᑕᕆᔭᐅᔪᑦ ᓄᓇᓕᖕᓂ ᐱᕙᓪᓕᐊᑎᑦᑎᓂᕐᒧᑦ/ᐱᕚᓪᓕᖅᑎᑦᑎᓂᕐᒧᑦ ᑐᕌᒐᕆᔭᐅᔪᓄᑦ ᓇᓗᓇᐃᖅᑕᐅᕌᓂᒃᓯᒪᔪᑦ ᐊᕐᕕᐊᒥ 
ᕼᐋᒻᒪᓚᖓᑦᑕ ᑲᑎᒪᔨᖏᓐᓄᑦ ᑕᐃᑲᓃᑐᑦ ᐊᑐᓕᖅᐸᓪᓕᐊᓂᕐᒧᑦ ᐱᕙᒌᔭᐅᑎᓂ, ᓇᓗᓇᐃᖅᓯᖕᒪᑦ ᐊᔪᙱᑎᑦᑎᑐᐃᓐᓇᕆᐊᖃᕐᓂᕐᒥᒃ 
ᓯᕗᓂᒃᓴᒥ ᑲᔪᓯᑦᑎᐊᕈᓐᓇᕐᓂᕐᒧᑦ ᐃᑲᔪᕐᓂᐊᕐᓗᒋᑦ ᐊᕐᕕᐊᕐᒥᐅᑦ ᑲᔪᓯᖁᓪᓗᒋᑦ ᐱᕈᖅᐸᓪᓕᐊᓂᕐᒧᑦ ᐊᒻᒪᓗ ᑲᔪᓯᑦᑎᐊᕈᓐᓇᖁᓪᓗᒋᑦ.  



ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ 
ᓱᕐᕋᒃᑕᓯᒪᔪᑦ ᐊᒻᒪᓗ ᓱᖏᐅᑎᓴᕐᓂᕐᒧᑦ 

ᐱᕕᒃᓴᕐᑕᕐᕕᐅᔪᓐᓇᕐᑐᑦ
ᑕᕙᓂ ᐊᕕᒃᑐᕐᓯᒪᓂᕐᒥᑦ ᐃᓕᑉᐸᓪᓕᑲᓐᓂᕈᓐᓇᕐᐳᑎᑦ  ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓅᓕᖓᔪᓂᒃ ᑭᓱᑐᐃᓐᓇᕐᓂᒃ 
ᖃᐅᔨᓴᕐᓂᕐᒧᑦ ᑐᑭᓕᐅᖅᑕᐅᓯᒪᔪᓂᒃ  ᓇᓂᓯᕕᒋᔪᓐᓇᕐᖢᒍᓗ ᐊᓯᖏᓐᓂᒃ ᑐᑭᓯᒋᐊᕈᑎᒃᓴᓂᒃ (ᖃᕆᑕᐅᔭᑎᒍᑦ 

ᐱᑐᒃᓯᒪᕕᖏᓐᓂ ᐊᒻᒪᓗ ᑲᑎᖅᓱᐃᕕᐅᔪᓂᒃ) ᓱᓕᒋᐊᓪᓚᒃ ᓄᑕᕋᕐᓄᑦ ᑕᑯᒋᐊᕐᑕᐅᕕᐅᔪᓐᓇᕐᑐᖅ ᓄᑲᖅᓯᐅᓂᖅᓴᓄᑦ 
ᐅᖃᓕᒫᕈᓐᓇᕐᑐᓄᑦ!

ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓅᓕᖓᔪᓂᒃ ᑭᓱᑐᐃᓐᓇᕐᓂᒃ ᖃᐅᔨᓴᕐᓂᕐᒧᑦ ᑐᑭᓕᐅᖅᑕᐅᓯᒪᓂᖏᑦ

ᓄᓇᐅᑉ ᐊᐅᔪᐃᑦᑐᖓ ᓴᒡᓕᕙᓪᓕᐊᔪᖅ ᑭᓲᕙ?
ᓄᓇᐅᑉ ᐊᐅᔪᐃᑦᑐᖓ ᐃᒪᐃᑦᑑᕗᖅ ᐃᔾᔪᖅ ᐅᔭᕋᕐᓘᓐᓃᑦ ᒪᕐᕉᖕᓄᑦ ᐅᑭᐅᖕᓄᑦ ᖁᐊᖅᓯᒪᐃᓐᓇᕐᓂᑯ.  ᓄᓇᐅᑉ 
ᐊᐅᔪᐃᑦᑐᖓ ᓴᒡᓕᕙᓪᓕᐊᔪᖅ ᓇᓗᓇᐃᑯᑕᕆᔭᐅᕗᖅ ᐊᐅᒃᐸᓪᓕᐊᓕᕐᓂᖓᓂᒃ ᓄᓇᐅᑉ ᐊᐅᔪᐃᒃᑐᖓ; ᐃᔾᔪᐃᑦ 
ᖁᐊᖑᓂᑯᐃᑦ ᐊᐅᒃᐸᓪᓕᐊᓕᕐᑐᑦ ᐅᕙᓗᓐᓃᑦ ᐆᓇᔪᒃᓯᕙᓪᓕᐊᓕᕐᑐᑦ.  ᐃᓚᖏᑦ ᓄᓇᐅᑉ ᐊᐅᔪᐃᑦᑐᖏᑦ ᐃᒪᖃᕐᓂᕐᓴᐅᓲᑦ 
ᓄᓇᐅᑉ ᐃᓚᖓᓂᑦ. ᐃᒪᖅ ᐃᔾᔪᕐᒦᑦᑐᖅ (ᐅᒃᑑᑎᒋᓗᒍ ᓂᓚᒃ ᐊᑯᓐᓂᖅᑯᑎᐅᒃᐸᑦ), ᐃᔾᔪᖅ ᒪᓴᖑᕈᓐᓇᕐᑐᖅ ᐊᒻᒪ 
ᐃᓂᓪᓚᖓᑦᑎᐊᕈᓐᓃᕋᔭᕐᑐᖅ ᐊᒻᒪ ᑲᑕᑐᐃᓐᓇᕆᐊᖃᕐᒥᔪᖅ. ᐃᔾᔪᖅ ᖁᐊᖅᓯᒪᔪᖅ ᑎᓯᔫᖕᒪᑦ - ᐊᐅᒃᑲᒥ ᐊᕿᒡᓕᓲᖅ. 
ᓄᓇᕗᒻᒥᑦ ᐃᒡᓗᐃᑦ ᐊᕿᒃᓱᖅᓯᒪᓂᖏᑦ ᓄᓇᐅᑉ ᐊᐅᔪᐃᑦᑐᖓᓃᑦᑕᕆᐊᖃᓲᑦ  ᐃᓂᓪᓚᖓᑦᑎᐊᕈᑎᒃᓴᕆᓗᒍ. ᓄᓇᐅᑉ 
ᐊᐅᔪᐃᑦᑐᖓ ᓴᒡᓕᕙᓪᓕᐊᓕᕌᖓᑦ, ᖄᖓᓃᑦᑐᖅ (ᐋᕿᑦᑎᐊᖅᓯᒪᓂᖓ) ᐊᖏᓂᖓ ᒥᑭᒡᓕᒋᐊᕋᔭᕐᑐᖅ ᓄᓇᐅᑉ 
ᐊᐅᔪᐃᑦᑐᖓᑕ ᖄᖓᓃᑦᑐᓇᕐᓂᖓ ᐊᒻᒪᓗ ᐃᔾᔪᖅ ᐃᓂᓪᓚᖓᔪᓐᓃᕋᔭᕐᑐᖅ (ᑲᑕᒍᓐᓇᕐᑐᖅ, ᑭᕕᔪᓐᓇᖅᖢᓂᓗ) ᐃᒡᓗᓂᑦ, 
ᐊᖁᑎᓂᒃ, ᒥᑦᑕᕐᕕᖕᓂᑦ ᐊᓯᖏᓐᓂᒡᓗ ᐃᒡᓗᕐᔪᐊᓂᒃ ᓱᒃᑯᑎᑦᑎᔪᓐᓇᕐᑐᖅ. 

ᑭᓲᕙ ᑭᕕᓃᑦ? 
ᑭᕕᓃᑦ ᑐᑭᖓ ᐊᑐᕐᑕᐅᓲᖅ ᓇᓗᓇᐃᕐᓯᔾᔪᑕᐅᓪᓗᓂ ᐃᒪᐃᑦᑕᕌᖓᑦ ᓄᓇᐅᑉ ᐊᐅᔪᐃᑦᑐᖓᑕ ᐃᔾᔪᖓ ᓂᓚᖕᒧᑦ 
ᓇᐸᑎᑕᐅᔪᖅ ᑲᑕᒃᑳᖓᑦ ᓂᓚᖓ ᐊᐅᓕᕌᖓᒥ.  ᑖᓐᓇ ᑕᑯᔭᐅᔪᓐᓇᕐᑐᖅ ᓄᓇᐃᑦ ᓈᒻᒪᓇᕐᑕᖏᓐᓂᖏᓐᓂᑦ - 
ᐅᒃᑑᑎᒋᓗᒍ ᓄᓇᑐᐃᓐᓇᕐᒥᑦ ᖁᐊᕐᓯᒪᔪᑦ. ᒥᑭᑦᑑᑎᑦ ᐃᓗᑐᓪᓗᑎᒃ ᑭᕕᑎᑕᐅᓯᒪᔪᑦ ᐃᒪᕐᒥᒃ ᑕᑖᕈᓐᓇᕐᑐᑦ. ᑭᕕᓯᒪᓂᓖᑦ 
ᐊᑲᐅᖏᓕᐅᕈᑕᐅᓕᕈᓐᓇᕐᑐᑦ ᐃᒡᓗᓕᐅᕐᕕᐅᓯᒪᔪᓄᑦ (ᐅᒃᑑᑎᒋᓗᒋᑦ ᒪᑯᐊ ᐊᖅᑯᑏᑦ, ᐃᒡᓗᐃᑦ, ᒥᑦᑕᕐᕖᑦ) ᐊᒻᒪ 
ᐳᑐᖃᓕᕈᓐᓇᕐᑐᖅ ᑭᕕᕕᐅᔪᓐᓇᕐᑐᓂᒃ. 

ᖃᓄᖅ ᑐᑭᖃᓲᖑᕙᑦ ᖃᐅᔨᒪᔪᒻᒪᕇᑦ ᐅᖃᕌᖓᑕ “ᓄᓇ ᖁᕝᕙᖅᐸᓪᓕᐊᓂᕐᓴᐅᓕᕐᑐᖅ ᓱᒃᑲᓂᕐᓴᐅᓪᓗᓂ ᐃᒪᕐᔪᐊᕐᒥᑦ 
ᐱᔾᔪᑎᒋᓪᓗᒍ ᐊᐅᔪᐃᑦᑐᒻᒪᕆᐊᓘᓚᐅᕐᑐᓄᑦ ᐊᔭᒃᑕᐅᓯᒪᔪᓐᓃᕋᒥ”?
ᐃᒪᓐᓇ ᑐᑭᓕᒃ ᓄᓇ ᐅᖁᒪᐃᑦᑐᒧᑦ ᐊᔭᒃᑕᐅᓯᒪᓚᐅᖅᖢᓂ (ᑲᑕᒃᑎᑕᐅᓯᒪᔪᖅ) ᐊᐅᔪᐃᑦᑐᐊᓘᑉ ᐅᖁᒪᐃᓐᓂᐊᓗᐊᓄᑦ 
ᑭᖑᓪᓕᕐᐹᒥᒃ ᐊᐅᔪᐃᑦᑐᑕᖃᓚᐅᕐᑎᓪᓗᒍ (‘ᐊᐅᔪᐃᑦᑐᖑᕐᓂᖅ’), ᖁᕝᕙᖅᐸᓪᓕᐊᓕᓲᖅ ᓯᑯᖃᕈᓐᓃᕋᖓᒥ. ᓄᓇ 
ᑲᑕᒃᑎᑕᐅᓯᒪᓚᐅᕐᖢᓂ ‘ᖁᕝᕙᕆᐊᑲᓐᓂᖅᑐᖅ’ - ᐊᑑᑎᓂᖓ ᑕᐃᔭᓲᖅ ᐊᔭᒃᑕᐅᓯᒪᔪᖅ. ᑖᓐᓇ ᐊᑑᑎᓂᖃᓕᕐᑐᖅ ᓄᓇᐃᑦ 
ᐃᓚᖏᓐᓂᑦ ᓄᓇᕗᒻᒥᑦ ᑕᐃᒪᐃᓂᖃᓕᕐᒥᔪᖅ ᐊᕐᕕᐊᓂᑦ.

ᑭᓲᕙ ‘ᓂᒡᓕᓇᕐᓂᖓᓂᒃ ᖃᐅᔨᔾᔪᑎ’ ᐅᐊᔭ?
ᓂᒡᓕᓇᕐᓂᖓᓂᒃ ᖃᐅᔨᔾᔪᑎ ᐅᐊᔭ ᐅᐊᔭᐅᕗᖅ ᐃᓕᔭᐅᓯᒪᔪᖅ ᓄᓇᒧᑦ ᐊᖕᒪᔪᕐᓄᑦ (ᓄᓇᐅᑉ ᐃᓗᐊᓂ) ᖃᐅᔨᓴᕈᑎᐅᓪᓗᓂ 
ᓄᓇᐅᑉ ᐊᐅᔪᐃᑦᑐᖓᑕ ᓂᒡᓕᓇᕐᓂᖓᓂᒃ. ᐅᐊᔭ ᐊᑦᑕᑕᕐᑎᑕᐅᓯᒪᓪᓗᓂ ᑲᑎᖅᓱᐃᔾᔪᑎᒧᑦ ᓇᓗᓇᐃᖅᓯᓲᒧᑦ 
ᓇᓗᓇᐃᕐᓯᕙᓪᓕᐊᕙᒃᖢᓂ ᓂᒡᓕᓇᕐᓂᖓᓂᒃ. ᑖᓐᓇ ᐊᑐᕐᑕᐅᓕᕐᑐᖅ ᖁᓕᓄᑦ ᓄᓇᐅᑉ ᐊᐅᔪᐃᑦᑐᖏᓐᓄᑦ 

ᖃᐅᔨᓴᕐᑕᐅᕕᐅᔪᓄᑦ ᐊᑐᓕᕐᑎᑕᐅᓯᒪᓪᓗᓂ ᐱᓕᕆᐊᕆᔭᖓᓄᑦ ᐊᑐᓕᖅᑐᖅ. ᑖᓐᓇ ᑲᑎᖅᓱᐃᔾᔪᑎ ᐊᑦᑕᑕᕐᓯᒪᔪᖅ ᐊᐅᔭᒧᑦ 
ᐊᓯᔾᔨᖅᑕᐅᖃᑦᑕᕆᐊᓕᒃ ᐊᑕᐅᓯᐊᕐᓗᓂ ᐊᕐᕌᖑᒥᑦ. ᖃᐅᔨᒪᔪᒻᒪᕇᑦ ᖃᕆᑕᐅᔭᒥᓄᐊᖅᑎᑦᑎᓕᕋᔭᕐᑐᑦ ᓂᒡᓕᓇᕐᓂᖓᑕ 
ᖃᓄᑎᒋᐅᓂᖓᓂᒃ ᑲᑎᖅᓱᐃᕕᖕᒦᑐᒥᒃ ᖃᕆᑕᐅᔭᒥᓄᑦ. ᐊᕐᕌᒍᓕᒫᒥᒃ ᓂᒡᓕᓇᕐᓂᖓᑕ ᖃᐅᔨᔭᐅᔾᔪᑎᖏᓐᓂᒃ,  
ᐊᔾᔨᒌᖏᑦᑑᑎᐅᒐᔭᕐᑐᑦ ᓄᓇᐅᑉ ᐊᐅᔪᐃᑦᑐᖓ ᓂᒡᓕᓇᕐᓂᖓᑕ ᖃᐅᔨᔭᐅᓂᖓ (ᐆᓇᔪᑲᓗᐊᕈᓂ, ᑕᐃᒪᓐᓇᑕᐃᓐᓇᐅᓂᕈᓂ, 
ᓂᒡᓕᕙᓪᓕᕐᓂᕈᓂᓘᓐᓃᑦ).

ᖃᓄᖅ ᑐᑭᖃᕐᐸ ᐅᖃᐅᓯᖅ ‘ᓄᓇᐅᑉ ᖄᖓᓃᑦᑐᑦ’?
ᓄᓇᐅᑉ ᖄᖓᓃᑦᑐᑦ ᓇᓗᓇᐃᕐᓯᔪᖅ ᑭᓱᑐᐃᓐᓇᐃᑦ ᓄᓇᒦᑦᑐᑦ ᐅᔭᕋᐃᑦ ᐃᓂᖏᑦ ᒪᑯᐊ ᐱᖃᓯᐅᑎᓪᓗᒋᑦ, ᓯᐅᕋᖅ, ᑐᐊᐸᒃ, 
ᐊᐅᔪᐃᑦᑐᕐᒥᑦ ᐅᔭᕋᐃᑦ ᑲᑕᒐᕐᓂᑯᐃᑦ,  ᒪᕋᐃᑦ ᐊᒻᒪ ᓯᐅᕋᐃᑦ ᐊᖏᓂᕐᓴᑦ. ᖃᐅᔨᒪᔪᒻᒪᕇᑦ ᐅᖃᐅᓯᖃᓕᕌᖓᑕ ‘ᓄᓇᐅᑉ 
ᖄᖓᓃᑦᑐᓂᒃ ᓄᓇᖑᐊᓕᐅᕐᓂᒻ’-ᒥᒃ ᐃᒪᐃᓕᕗᑦ ᑕ ᐃᒪ ᓇᓗᓇᐃᕐᓯᓂᐊᕐᓂᕐᒥᓂᒃ ᓄᓇᖑᐊᒦᑦᑐᒥᒃ ᐊᔾᔨᒌᖏᑦᑐᓂᒃ 
ᓄᓇᐅᑉ ᖄᖓᓂᑦᑐᓂᒃ, ᐅᒃᑑᑎᒋᓗᒍ, ᓇᑭᒃ ᓯᐅᕋᑦᑎᐊᕙᒃᓯᐊᕈᓐᓇᕐᐳᑎᑦ ᐊᒻᒪᓗ ᑐᐊᐸᒃᓯᐊᕈᓐᓇᕐᐳᑎᑦ. 

ᑭᓲᕙ ᖁᐊᕐᒧᑦ-ᑭᕕᒃᑕᐅᔪᖅ? 
ᓄᓇᐅᑉ ᐊᐅᔪᐃᑦᑐᖓᑕ ᖄᖓᓂᑦᑐᖅ ᖃᓕᕆᒃᑐᖃᕐᑐᖅ ᐊᐅᒃᐸᒃᖢᓂ ᖁᐊᖅᐸᒃᖢᓂᓗ ᐊᕐᕌᒍᑕᒫᑦ ᑕᐃᔭᐅᓂᖃᕐᑐᖅ 
ᐊᐅᓚᐃᓐᓇᓲᖅ ᖄᖓ. ᐊᐅᓚᐃᓐᓇᓲᖅ ᖄᖓ ᐃᒪᖃᕐᑐᖅ ᖁᐊᖃᑦᑕᕐᑐᒥᒃ ᐅᑭᐊᒃᓴᑕᒫᑦ - ᓂᓚᖑᖅᐸᒃᖢᓂ. ᑖᓐᓇ 
ᓄᓇᒥᑦ ᖁᓛᓂᑦᑐᒥᒃ ᖁᒻᒧᑦ ᐊᔭᒃᓯᔾᔪᑎᐅᓲᖅ. ᖃᓕᕇᓕᖅᑎᓯᒪᔪᑦ ᓄᓇᐅᑉ ᖄᖓᓂᑦᑐᓂᒃ (ᐅᕙᓘᓐᓃᑦ ᐊᓯᖏᓐᓂᒃ 
ᐊᕿᒃᓱᖅᑕᐅᓯᒪᔪᓂᒃ ᓄᓇᐅᑉ ᖄᖓᓂᑦᑐᓂᒃ) ᓄᓇᐅᑉ ᐃᓗᐊᓄᑦ ᐃᓂᓪᓚᒃᑕᐅᓯᒪᑦᑎᐊᖏᓗᐊᕐᑐᓂᒃ, ᐅᕙᓗᓐᓃᑦ 
ᑭᓴᒃᑕᐅᓯᒪᑦᑎᐊᖏᓗᐊᕐᑐᓂᒃ ᐱᖁᑎᒋᔭᐅᔪᓂᒃ, ᖁᕝᕙᖅᐸᓪᓕᐊᔪᒧᑦ ᐊᑕᐃᓐᓇᕈᓐᓇᖏᑦᑐᓄᑦ ᐊᐅᓚᔾᔭᒍᑕᐅᔪᓐᓇᕐᑐᖅ 
ᐊᒻᒪᓗ ᑭᕕᒃᑕᐅᔪᓐᓇᖅᖢᑎᒃ ᖁᐊᕐᒧᑦ ᓄᓇᐅᑉ ᖁᓛᓄᑦ (‘ᑭᕕᒃᑕᐅᔪᖅ ᖁᒻᒧᑦ’). ᖁᓕᕇᖑᓚᐅᕐᑐᕕᓃᑦ ᐃᓂᑐᖃᕐᒥᓄᑦ 
ᐅᑎᒐᔪᖏᑦᑐᑦ ᓄᓇ ᐅᐱᕐᖔᒃᑯᑦ ᐊᐅᒃᑳᖓᒥ. ᖁᐊᕐᒧᑦ-ᑭᕕᒃᑕᐅᔪᖅ ᓇᓗᓇᐃᕐᓯᕗᖅ ᖁᒻᒧᑦ ᐊᐅᓚᔾᔭᒃᐸᓪᓕᐊᔪᓂᒃ 
ᖃᓕᕇᓕᕐᓯᒪᔪᓂᒃ (ᐅᕙᓘᓐᓃᑦ ᐊᕿᒃᓱᕐᓯᒪᕕᐅᔪᓂᒃ).     

ᖃᓄᖅ ᑐᑭᖃᕐᐸ ᐅᖃᕌᖓᑕ “ᐊᕐᕌᒍᓕᒫᒥ ᐃᒻᒪᒃᐸᓪᓕᐊᓂᕆᓲᖓ ᐳᒃᑭᓗᐊᖅᑐᖅ’?
ᐃᒻᒪᒃᐸᓪᓕᐊᓂᕆᓲᖓ ᑐᑭᓕᒃ ᓇᓗᓇᐃᕐᓯᓪᓗᓂ ᐊᔾᔨᒌᖏᑦᑐᓂᒃ ᐃᒻᒪᒍᑎᐅᔪᓐᓇᕐᑐᓂᒃ ᐃᒫᒃ ᕿᓚᖕᒥᑦ ᑲᑕᓲᑦ; ᐊᐳᑎ, 
ᖁᐊᖅᑕᖅᑐᑦ, ᒪᖁᒃ, ᓇᑕᖅᑯᓇᐃᑦ ᐊᒻᒪ ᑕᒪᑯᐊᒐᓚᐃᑦ. ᐊᕐᕌᒍᓕᒫᒥᒃ ᐃᒻᒪᒃᐸᓕᐊᓂᕆᓲᖓ ᐳᒃᑭᓗᐊᕐᑐᖅ ᑐᑭᖃᕐᑐᖅ ᐃᒫᒃ 
ᐊᕐᕌᒍᓕᒫᒃ ᐃᒪᒃ ᑲᑕᒃᑐᕕᓂᖅ ᒥᑭᓗᐊᖅᑐᖅ.

1. ᐊᓕᒍᕐᒥᒃ ᐃᒻᒦᓗᑎᑦ 1/2 - 3/4 -ᒧᑦ ᑕᑕᓪᓗᒍ
2. ᐱᖓᓱᓂᒃ ᑭᑉᐹᕆᒃᑐᑯᓗᖕᓂᑦ ᓂᓚᓕᕐᓗᒍ ᐃᒪᖅ
3. ᐃᒪᖁᕐᑐᓂᖓ ᑎᑎᕐᓗᒍ ᑎᑎᕋᐅᑎᒧᑦ ᐲᔭᕈᓐᓇᕐᑐᒧᑦ 
  ᓇᓗᓇᐃᑯᑦᑎᕐᓗᒍ
4. ᐊᓕᒍᖅ ᐃᒻᒧᑎᕐᓗᒍ ᐊᐅᒃᑕᔪᕐᒥᒃ
5. ᓂᓚᒃ ᐊᐅᒃᓯᐊᕆᓗᒍ

ᐃᒪᐅᑉ ᐊᖏᓂᖓ ᖃᓄᐃᓕᓂᐊᕐᐸ?

 6. ᓇᐅᑦᑎᕐᓱᕐᓗᒍ ᐃᒪᐅᑉ ᐊᖏᓂᖓ 
ᖃᓄᐃᓕᓂᐊᕐᒪᖔᑦ. ᐃᒪᐅᑉ ᐊᖏᓂᖓ ᖁᕝᕙᕐᐹ? 
ᖃᓄᐃᒻᒪ ᐅᕝᕙᓗᓐᓃᑦ ᐋᒃᑲ?

   ᓱᕈᓯᕐᓅᖓᔪᑦ
ᓄᓇᒦᑦᑐᖅ ᓯᑯ ᓲᕐᓗ ᒪᑯᐊ ᐊᐅᔪᐃᑦᑐᐃᑦ, ᓯᑰᑉ ᖄᖓ ᐊᒻᒪᓗ ᓯᑯᐃᑦ ᖃᓕᕇᒃᑎᑦᑐᑦ ᐊᐅᒃᑳᖓᒥᒃ, ᐊᐅᒃᐸᓪᓕᐊᔪᕐ 
ᐃᒪᖑᕐᕌᖓᒥ ᑰᓕᓲᖑᖕᒪ ᑕᕆᐅᕐᒧᑦ, ᑕᕆᐅᑉ ᐃᒪᕐᕕᖓᓂᒃ ᖁᑦᑎᒃᓯᑎᑦᑎᓲᖅ. ᑕᐃᒪᐃᒃᑲᓗᐊᖅᑎᓪᓗᒍ 
ᑕᕆᐅᕐᒦᑦᑐᑦ ᓯᑯᐃᑦ ᐊᒻᒪᓗ ᐱᖃᓘᔭᐃᑦ ᐊᐅᒃᑳᖓᑕ, ᑕᕆᐅᖅ ᖁᑦᑎᒃᓯᕚᓪᓕᓲᖑᖏᑦᑐᖅ.

ᐃᒪᖅ ᐊᒥᓱᒐᓚᖕᓂᒃ ᐱᐅᔪᒻᒪᕆᖕᓂᒃ ᐱᖁᑎᓕᒃ!
 
ᐃᒪᖅ ᓂᒡᓕᓕᕌᖓᒥ ᐃᓂᑭᓐᓂᕐᓴᐅᓕᓲᖅ ᓂᒡᓕᓇᕐᓂᖓ ᑭᓯᐊᓂ ᑎᑭᑦᑕᕌᖓᒥ 4°C-ᒧᑦ. ᖁᐊᕌᖓᒥ, 
ᐃᒪᖅᑯᕐᑐᓂᕐᓴᐅᓕᓲᖅ, ᐅᕙᓘᓐᓃᑦ ᐊᖏᒡᓕᓂᕐᓴᐅᕌᕐᔪᓲᖅ, ᐊᒻᒪᓗ ᐅᕿᓐᓂᕐᓴᐅᓕᖅᖢᓂ ᐃᒪᕐᒥᒃ 
(ᑕᐃᒪᐃᒻᒪᑦ ᑭᑉᐸᕆᓕᕐᑎᓯᒪᔪᐃᑦ ᓂᓚᐃᑦ ᐳᑦᑕᓛᓱᖑᕗᑦ ᐃᒥᐅᑎᒥᑦ 
ᐃᒪᕐᒦᓕᕌᖓᒥᒃ ᑭᕕᖏᖔᖅᖢᑎᒃ ᐊᑖᓄᑦ). ᐊᔾᔨᒌᑲᓴᒃᑑᒃ ᑭᑉᐸᕆᒃᑐᑯᓗᐃᑦ ᓂᓚᐃᑦ 
ᐃᒥᐅᑎᒥᑦᑐᖅ ᐃᒪᕐᒥ, ᑕᕆᐅᕐᒦᑦᑐᑦ ᓂᓚᐃᑦ ᐊᒻᒪᓗ ᐱᖃᓘᔭᐃᑦ ᑕᕆᐅᕐᒥᑦ 
ᖁᕝᕙᕐᑎᑦᑎᔾᔭᖏᓐᓂᖏᑦ ᐊᐅᒃᑲᓗᐊᕌᖓᒥᒃ ᐃᒪᕐᒥᒃ ᐳᑦᑕᓛᕆᕋᒥᒃ ᐊᒻᒪᓗ 
ᒥᑭᓪᓕᓂᕐᓴᐅᕋᕐᔪᓲᖑᓪᓗᑎᒃ ᐃᒪᖑᕌᖓᒥᒃ ᓂᓚᒃ ᐊᐅᒃᑳᖓᒥ.

ᓇᖕᒥᓂᖅ 
ᑕᑯᒃᑭᑦ!



ᑲᓱᕈᑏᑦ ᐊᒻᒪᓗ ᐅᖃᓕᒫᒐᒃᓴᑲᓐᓃᑦ
ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓱᕐᕋᒃᑕᐅᓯᒪᔪᓄᑦ ᑐᑭᓯᑲᓐᓂᕈᒪᒍᕕᑦ ᐊᒻᒪᓗ ᓱᖏᐅᑎᓴᕐᓂᕐᒨᓕᖓᔪᓂᒃ ᖃᕆᑕᐅᔭᑎᒍᑦ ᑕᑯᒋᐊᕐᕕᒃᓴᐃᑦ 
ᐊᒻᒪᓗ ᐊᕗᖅᑕᐅᓯᒪᕖᑦ ᐅᖃᕐᑕᐅᔪᑦ ᑕᕙᓂ ᐱᒋᐊᕐᕕᑦᑎᐊᕙᐅᔪᓐᓇᕐᑐᑦ.

ᑲᓇᑕᒥᑦ ᑎᒥᐅᔪᑦ ᐸᕐᓇᐃᔩᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᖃᕆᑕᐅᔭᑎᒍᑦ ᐱᑐᒃᓯᒪᕕᖓᑦ
www.planningforclimatechange.ca
ᑲᓇᑕᒥᑦ ᑎᒥᐅᔪᑦ ᐸᕐᓇᐃᔩᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᖃᕆᑕᐅᔭᑎᒍᑦ ᐱᑐᒃᓯᒪᕕᖓᑦ ᑕᑯᔭᒃᓴᖃᕐᑎᑦᑎᔪᖅ 
ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓱᖏᐅᑎᓴᕐᓂᕐᒧᑦ ᐸᕐᓇᒃᑕᐅᓯᒪᔪᓂᒃ ᑲᓇᑕᓕᒫᒧᑦ. ᐅᖃᓕᒫᒐᒃᓴᖃᐅᕐᒥᔪᖅ 
ᐃᓗᓕᓕᖕᓂᒃ ᓄᓇᓕᖕᓂᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓱᖏᐅᑎᓴᐅᑎᐅᔪᒃᓴᓂᒃ ᐸᕐᓇᒃᑕᐅᓯᒪᔪᓂᒃ ᐊᒻᒪ ᐊᓯᖏᓐᓂᒃ 
ᑐᓴᖅᑎᑦᑎᔾᔪᑎᓂᒃ ᓄᓇᕗᒻᒨᓕᖓᔪᓂᒃ.

ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓱᕐᕋᒃᑕᐅᓯᒪᔪᑦ ᐊᒻᒪᓗ ᓱᖏᐅᑎᓴᕈᑎᒃᓴᓂᒃ ᐱᓕᕆᕕᒃ 
adaptation.nrcan.gc.ca
ᒐᕙᒪᒃᑯᑦ ᐱᖁᔭᓕᐅᕐᑎᖏᑦ ᐅᔭᕋᖕᓂᐊᕐᓂᕐᒧᑦ ᖃᕆᑕᐅᔭᑎᒍᑦ ᐱᑐᒃᓯᒪᕕᖓᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓅᓕᖓᔪᑦ. 
ᐃᓗᐊᓃᑦᑐᖃᕐᑐᖅ ᐊᕿᒃᑕᐅᓯᒪᔪᖅ ᖃᐅᔨᑎᑦᑎᒋᐊᕈᑎᓂᒃ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓱᖏᐅᑎᓴᐅᑎᐅᔪᓐᓇᕐᑐᓂᒃ. 
ᐊᔾᔨᒌᖏᑦᑐᓂᒃ ᐅᖃᓕᒫᒐᒃᓴᓂᒃ ᓴᕿᑎᑦᑎᓯᒪᔪᑦ ᒪᑯᐊ ᐱᖃᓯᐅᑎᓪᓗᒋᑦ, ᐃᒡᓘᑉ ᐊᑭᓐᓇᖓᓄᐊᕐᑕᐅᔪᒃᓴᑦ, ᓄᓇᖑᐊᑦ, 
ᑐᓴᖅᑎᑦᑎᔾᔪᑏᑦ ᐅᖃᓕᒫᒐᐃᑦ ᐊᒻᒪᓗ ᕿᓪᓕᖅᑐᐃᑦ. ᐊᔾᔨᒌᖏᑦᑐᑦ ᓄᓇᓕᖕᓂᑦ ᖃᐅᔨᓴᕈᑎᕕᓃᑦ ᑲᓇᑕᓕᒫᒥ 
ᐊᑐᐃᓐᓇᐅᖕᒥᔪᑦ. ᖃᐅᔨᓴᕈᑎᕕᓂᕐᓂᒃ ᑐᓴᕐᑎᑦᑎᔾᔪᑏᑦ ᐊᑐᐃᓐᓇᐅᖕᒥᔪᑦ ᓄᓇᓖᑦ ᐊᕕᒃᑐᕐᓯᒪᓂᖏᑦᑎᒍᑦ ᐅᕙᓘᓐᓃᑦ 
ᐱᓕᕆᐊᖑᔪᐃᑦ ᐊᕕᒃᑕᐅᓯᒪᓂᖏᑦᑎᒍᑦ ᓇᓗᓇᐃᕐᑕᐅᓯᒪᓪᓗᑎᒃ. ᓇᓂᓯᔪᓐᓇᕐᓂᐊᕐᒥᔪᑎᑦ ᑲᓱᕈᑎᖓᓂᒃ ᑲᓇᑕᒥᑦ ᓯᓚᐅᑉ 
ᐊᓯᔾᔨᕐᐸᓪᓕᐊᓂᖓᓄᑦ ᓱᕐᕋᑕᐅᓯᒪᔪᑦ ᓱᖏᐅᑎᓴᕐᓂᕐᒧᓪᓗ ᖃᐅᔨᓴᕐᕕᖓᑕ ᖃᕆᑕᐅᔭᑎᒍᑦ ᑲᑎᖅᓱᖅᑕᐅᓯᒪᕕᖓᓄᑦ.

ᑲᓇᑕᒥᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᑕᑯᔭᒃᓴᐃᑦ ᐱᑐᒃᓯᒪᕕᖓ
cccsn.ca
ᑲᓇᑕᒥᑦ ᐊᕙᑎᓕᕆᔨᒃᑯᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓱᖏᐅᑎᓴᕐᓂᕐᒧᓪᓗ ᖃᐅᔨᓴᕐᕈᑏᑦ ᑕᑯᔭᒃᓴᐃᑦ ᐱᑐᒃᓯᒪᕕᖓᑎᒎᑦ. 
ᓄᐊᑕᐅᓯᒪᔪᑦ ᐊᑐᐃᓐᓇᐅᔪᑦ ᐃᓗᓕᖃᕐᒥᔪᑦ ᒪᑯᓂᖓ ᓯᓚᐅᖑᐊᑦ, ᓇᐅᑦᑎᖅᓱᖅᑕᐅᓂᐅᓯᒪᔪᑦ ᐊᒻᒪᓗ ᐊᓯᖏᑦ 
ᓄᐊᑕᐅᓯᒪᔪᑦ, ᐊᑐᐃᓐᓇᐅᔪᑦ ᖃᐅᑕᒪᕐᓯᐅᑎᑦ, ᑕᕿᑕᒪᕐᓯᐅᑎᑦ ᐊᒻᒪᓗ ᐊᕐᕌᒍᑕᒪᕐᓯᐅᑎᑦ. ᖃᓄᓪᓗᐊᑎᒌᕐᑐᑦ ᐊᒻᒪᓗ 
ᓄᐊᑕᐅᓯᒪᔪᑦ ᐊᑐᐃᓐᓇᐅᖕᒥᔪᑦ ᒪᓕᒃᖢᑎᒃ (1961-1990)-ᒥᑦ ᐊᒻᒪᓗ ᐱᖓᓱᐃᑦ ᓯᕗᓂᒃᓴᒥᑦ ᐊᑑᑎᓚᕐᒥᔪᑦ (2011-
2040, 2041-2070, 2071-2100). ᑕᑯᔭᒃᓴᐃᑦ ᑲᓇᑕᒥᑦ ᐊᕕᒃᑐᕐᓯᒪᔪᓂᑦ ᓄᓇᓂᑦ ᐊᔾᔨᒌᖏᑦᑐᓃᑦᑐᑦ ᐊᑐᐃᓐᓇᐅᖕᒥᔪᑦ 
ᑎᑭᐅᑎᓚᕐᓗᑎᒃ 2050-ᒧᑦ.

ᑕᐅᖅᓯᖃᑎᒌᖕᓂᖅ ᐅᑭᐅᖅᑕᖅᑐᒥᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓅᓕᖓᔪᓂᒃ
taiga.net/nce
ᑖᓐᓇ ᖃᕆᑕᐅᔭᑎᒍᑦ ᐱᑐᒃᓯᒪᕝᕕᒃ ᑕᐅᖅᓯᖃᑎᒌᖕᓂᕐᒨᓕᖓᔪᖅ ᐅᑭᐅᖅᑕᖅᑐᒥᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓅᓕᖓᔪᓂᒃ, 
ᑐᕌᒐᖃᕐᖢᑎᒃ ᑐᓴᐅᒪᔭᐅᔭᕆᐊᓕᖕᓂᒃ ᐊᑐᐃᓐᓇᐅᑎᑦᑎᓂᕐᒥᒃ ᐊᒻᒪᓗ ᖁᕝᕙᕆᐊᕐᑎᑦᑎᔾᔪᑎᒃᓴᓂᒃ 
ᐊᐅᓚᔾᔭᒋᐊᕈᑕᐅᔪᓐᓇᕐᑐᓂᒃ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓅᓕᖓᔪᓂᒃ ᑲᓇᑕᒥᑦ ᐅᑭᐅᖅᑕᖅᑐᖓᓄᑦ. ᑖᓐᓇ 
ᖃᕆᑕᐅᔭᑎᒍᑦ ᐱᑐᒃᓯᒪᕕᒃ ᔫᑲᓐᒦ ᐃᓂᓕᒃ ᐱᒋᐊᕐᕕᐅᓯᒪᓪᓗᓂ ᖃᐅᔨᓴᕐᑕᐅᓂᖓᓄᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓ 
ᐅᑭᐅᖅᑕᕐᑐᒥ. ᐅᖃᓕᒫᒐᐃᑦ ᐱᕕᒃᓴᕐᑕᕐᕕᐅᔪᓐᓇᕐᑐᑦ, ᐃᓕᓐᓂᐊᕈᑎᓕᐊᕆᔭᐅᔪᓐᓇᕐᑐᑦ, ᓱᖏᐅᑎᓴᕐᓂᕐᒧᑦ ᐱᓕᕆᐊᖑᔪᓂᒃ 
ᖃᐅᔨᒪᔭᐅᑎᑦᑎᔾᔪᑏᑦ, ᐱᕙᓪᓕᐊᔪᑦ ᐊᒻᒪᓗ ᐅᓪᓗᒥᒨᓕᖓᕐᑎᕆᓂᖅ ᐅᑭᐅᖅᑕᖅᑐᒨᓕᖓᔪᓂᒃ ᐊᑐᐃᓐᓇᐅᖕᒥᔪᑦ ᑕᕝᕙᓂ 
ᐃᓂᒥ.

ᐅᑭᐅᖅᑕᖅᑐᒥᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓ
climatechangenorth.ca
ᑖᓐᓇ ᖃᕆᑕᐅᔭᑎᒍᑦ ᐱᑐᒃᓯᒪᕝᕕᒃ ᐱᕕᒃᓴᖅᑕᕐᕕᐅᔪᓐᓇᕐᑐᖅ ᐃᓕᓴᐃᔨᓄᑦ ᐃᓕᓐᓂᐊᖅᑎᑦᑎᔪᒪᔪᓄᑦ 
ᐃᓕᓐᓂᐊᖅᑎᖁᑎᒥᓂᒃ (ᐃᓕᓐᓂᐊᓕᓵᕐᑐᓄᑦ ᐳᕐᑐᓂᓕᖕᓄᑦ 12-ᒧᑦ) ᐅᑭᐅᖅᑕᖅᑐᒥᑦ ᓯᓚᐅᑉ 
ᐊᓯᔾᔨᕐᐸᓪᓕᐊᓂᖓᓅᓕᖓᔪᓂᒃ. ᐅᖓᑖᓃᑦᑐᓂᒃ ᖃᐅᔨᑎᑦᑎᔾᔪᑎᒃᓴᓂᒃ ᐱᑕᓕᒃ, ᐃᓕᓐᓂᐊᕈᑎᒃᓴᓂᒃ ᐊᒻᒪᓗ 
ᑲᓱᕈᑎᐅᔪᓐᓇᕐᑐᓂᒃ ᐊᒻᒪ ᐱᕕᒃᓴᕐᑕᕐᕕᐅᔪᓐᓇᕐᑐᓂᒃ ᖃᐅᔨᒪᔭᐅᔭᕆᐊᓕᖕᓂᒃ.

ᐅᑭᐅᖅᑕᖅᑑᑉ ᓱᕐᕋᒃᑕᐅᓂᖓᓄᑦ ᖃᐅᔨᓴᕐᓂᕐᒥᒃ ᑐᓴᖅᑎᑦᑎᔾᔪᑎ
http://www.acia.uaf.edu/
ᑖᓐᓇ 2004-ᒥᑦ ᑐᓴᖅᑎᑦᑎᔾᔪᑎᓕᐊᕕᓂᖅ ᑐᑭᓯᓇᕐᑎᑦᑎᓯᒪᔪᖅ ᖃᐅᔨᔭᐅᔪᕕᓂᕐᓂᒃ ᓄᓇᕐᔪᐊᓕᒫᒥᑦ ᐱᓕᕆᐊᖑᔪᓂᒃ 
ᐅᑭᐅᖅᑕᖅᑐᒥᐅᑦ ᑲᑎᒪᔨᖏᓐᓄᑦ ᐊᒻᒪᓗ ᓯᓚᕐᔪᐊᓕᒫᒥᑦ ᐅᑭᐅᖅᑕᖅᑐᒥᑦ ᑭᓱᑐᐃᓐᓇᕐᓂᖅ ᖃᐅᔨᓴᕐᓂᕐᒧᑦ 
ᑲᑎᒪᔨᕋᓛᖏᓐᓄᑦ ᐅᑯᓂᖓ ᓯᓚᐅᑉ ᐊᓯᔾᔨᕐᐸᓪᓕᐊᓂᖓ ᐊᒻᒪᓗ ᐊᖏᒡᓕᕙᓪᓕᐊᓂᖓ ᐆᑕᕐᓇᖅᑐᖅ ᓯᕿᓂᐅᑉ 
ᖃᐅᒪᓂᖓᓃᖓᖅᑐᖅ. ᐊᑑᑎᓕᒻᒪᕆᖕᓂᒃ ᖃᐅᔨᒪᔭᐅᔭᕆᐊᓕᖕᓂᒃ ᐃᓗᓕᓕᒃ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓄᓇᕐᔪᐊᑉ 
ᐅᑭᐅᖅᑕᖅᑐᖓ ᓱᕐᕋᒃᑕᐅᓯᒪᓂᖓ.

ᓯᓚᕐᔪᐊᓕᒫᒥᑦ ᑲᑎᒪᔩᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ (IPCC)
http://www.ipcc.ch/publications_and_data/publications_and_data_reports.htm#1
ᓯᓚᕐᔪᐊᓕᒫᒥᑦ ᑲᑎᒪᔩᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓯᕗᓕᕐᑎᒋᔭᐅᕗᖅ ᑭᓱᑐᐃᓐᓇᕐᓂᒃ ᖃᐅᔨᓴᕐᓂᕐᒧᑦ ᑎᒥᐅᓪᓗᓂ 
ᐅᑯᓄᖓ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᖃᐅᔨᓴᕐᓂᕐᒥᒃ ᐅᑯᐊ ᐊᑖᒍᕐᖢᑎᒃ ᓯᓚᕐᔪᐊᕐᒥᐅᑦ ᑲᑐᔾᔨᖃᑎᒌᒃᑯᖏᑦᑕ 
ᐊᕙᑎᓕᕆᓂᕐᒧᑦ ᐱᓕᕆᔨᖏᑦ (UNEP) ᐊᒻᒪᓗ ᓯᓚᕐᔪᐊᕐᒥᑦ ᓯᓚᓕᕆᔨᒃᑯᑦ ᑎᒥᖁᑎᖓᑦ (WMO).  ᑎᓴᒪᖓᓐᓂ 
ᖃᐅᔨᓴᕐᓂᕐᒧᑦ ᑐᓴᖅᑎᑦᑎᔾᔪᑎᓕᐊᕆᔭᐅᓯᒪᔪᖅ 2007-ᒥᑦ, ᖃᐅᔨᑎᑦᑎᓂᖃᕐᑐᖅ ᒫᓐᓇᐅᔪᖅ ᖃᓄᐃᓕᖓᓕᕐᒪᖔᑦ ᓯᓚᐅᑉ 
ᐊᓯᔾᔨᕐᐸᓪᓕᐊᓂᖓ ᐊᒻᒪᓗ ᐊᕙᑎᑦᑎᓐᓄᑦ ᐃᓅᓯᕐᒨᓕᖓᔪᓄᓪᓗ ᓱᕐᕋᐃᔾᔪᑕᐅᔪᓐᓇᕐᑐᓂᒃ.
  



ᑲᐅᔨᒋᐊᕐᕕᒃᓴᑦ

ᓄᓇᕗᑦ ᒐᕙᒪᖓ:
ᕗᓗᐊᐃᑎᔅ ᕋᐃᓐᕼᐊᕐᑦ (ᑲᑐᔾᔨᖃᑎᒌᓄᑦ ᐅᖃᖅᑎ), ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᐊᐅᓚᑦᑎᔨ, ᐊᕙᑎᓕᕆᔨᒃᑯᑦ| freinhart@gov.nu.ca
ᕌᐳᑦ ᐄᓄ, ᑐᑭᒧᐊᒃᑎ ᐊᕙᑎᑦᑎᓕᕆᓂᕐᒥᒃ ᓴᐳᔾᔨᓯᒪᓂᕐᒧᑦ, 
ᐊᕙᑎᓕᕆᔨᒃᑯᑦ| reno@gov.nu.ca
ᕌᐳᑦ ᓵᐳᓪ,ᐸᕐᓇᐃᔨᒻᒪᕆᒃ ᐊᒻᒪᓗ ᓄᓇᓕᕆᓂᕐᒧᑦ ᐊᖓᔪᖅᑳᖅ, 
ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ| rchapple@gov.nu.ca

ᓯᓚᒥ/ᓄᓇᒥᙶᖅᑐᑦ ᐃᒪᕐᒥᙶᖅᑐᓪᓗ ᑲᓇᑕᒥ:
ᑕᐃᕕᑦ ᒪᐃᑦ (ᖃᐅᔨᓴᕐᓂᕐᒧᑦ ᐱᓕᕆᐊᒧᑦ ᑐᑭᒧᐊᒃᑎ) | david.mate@nrcan-rncan.
gc.ca

ᑲᓇᑕᒥ ᐱᓕᕆᕝᕕᒡᔪᐊᓂ ᐸᕐᓇᐃᔩᑦ: 
ᐲᑦ ᐸᐅᕋᓐ (ᐸᕐᓇᐃᔩᑦ ᐊᐅᓚᑦᑎᔨᖓᑦ) | beatebowron@sympatico.ca
ᒋᐅᕆ ᑕᐃᕕᑦᓴᓐ | Davidson@scsinternet.com
ᔮᓐ ᐅᐊᓪ | JWall@cip-icu.ca 

ᐃᓄᓕᕆᔨᑐᖃᒃᑯᑦ ᑲᓇᑕᒥ:
ᒪᐃᑯ ᕕᔅᓚᐃᒃ | Michael.Westlake@ainc-inac.gc.ca

ᐃᑭᐊᖅᑭᕖᑦ:

www.gov.nu.ca/environment

www.planningforclimatechange.ca


